
УВОДЗІНЫ
Гісторыя Беларусі да другой сярэдзіны ХХ стагоддзя - гэта пераважна аграрная гісторыя. Сялянства складала абсалютную большасць беларускага насельніцтва, адыгрывала рашучую ролю ў эканоміцы краіны. Фактычны ўзровень вядзення сельскай гаспадаркі на Беларусі доўгі час заставаўся на адносна невысокім узроўні, на працягу многіх дзесяцігоддзяў гаспадарка беларускага селяніна характарызавалася захаваннем значнай колькасці перажыткаў, якія тармазілі яе далейшае развіццё. З мэтай ліквідацыі гэтых перажыткаў і павышэння ўзроўня развіцця сельскай гаспадаркі Беларусі ўладамі неаднаразова праводзіліся сельскагаспадарчыя рэформы: Устава на валокі 1557 г., адмена прыгоннага права 1861 г., сталыпінская аграрная рэформа, калектывізацыя і іншыя. Не стаў выключэннем і перыяд знаходжання Заходняй Беларусі ў складзе Другой Рэчы Паспалітай (1921-1939 гг.).

У выніку падпісання Рыжскага мірнага дагавора 18 сакавіка 1921 г. амаль палова беларускіх зямель аказалася ў складзе Польшчы. У гады першай сусветнай і савецка-польскай войн, якія працягваліся на тэрыторыі Беларусі амаль пяць гадоў, сельская гаспадарка краю была цалкам разбурана. Перад польскім урадам стала адна з асноўных праблем - падняць з руін сельскую гаспадарку Заходняй Беларусі (у тым ліку і Палескага ваяводства). З гэтай мэтай польскія ўлады правялі на тэрыторыі Заходняй Беларусі аграрную рэформу, якая нягледзячы на сваю абмежаванасць і незавершанасць аказала значны ўплыў на сацыяльна-эканамічнае развіццё краю, паспрыяла неафіцыйнаму падзелу Беларусі на Заходнюю і Усходнюю - найбольш ярка гэты падзел праявіўся ў галіне сельскай гаспадаркі. 
Аграрная рэформа польскіх улад на тэрыторыі Заходняй Беларусі і ў прыватнасці на тэрыторыі Палескага ваяводства ў разглядаемы перыяд даволі слаба асветлена ў  савецкай, польскай і беларускай гістарыяграфіі. Абумоўлена гэта тым, што польскія гісторыкі больш увагі аддаюць правядзенню аграрнай рэформы на тэрыторыі Польшчы, а савецкія гісторыкі больш увагі надавалі асвятленню нацыянальна-вызваленчай і рэвалюцыйна-дэмакратычнай барацьбы палескага сялянства, таму аграрная гісторыя Палескага ваяводства ў разглядаемы перыяд пададзена даволі сціпла і павярхоўна. Перад сучаснымі беларускімі гісторыкамі стаіць вельмі важная задача - паказаць гісторыю Заходняй Беларусі ў складзе Другой Рэчы Паспалітай з нацыянальных пазіцый.

Аграрная рэформа, праведзеная польскімі ўладамі, заслугоўвае большай увагі з боку беларускіх і польскіх даследчыкаў. Цяпер сельская гаспадарка Беларусі таксама патрабуе карэннай аграрнай рэформы, таму неабходна лепей вывучыць праведзеныя раней аграрныя рэформы, ў тым ліку і ажыццёўленую польскімі ўладамі ў 1921-1939 гг. У сувязі з гэтым аўтар паставіў перад сабою мэту - больш падрабязна даследаваць правядзенне і вынікі аграрнай рэформы на тэрыторыі Палескага ваяводства ў 1921-1939 гг.

Для дасягнення гэтай мэты неабходна вырашыць наступныя задачы:

1) разгледзець насаджэнне асадніцтва і правядзенне парцэляцыі;

2) паказаць правядзенне камасацыі і ліквідацыі сервітутаў.

Работа ахоплівае храналагічна 1921-1939 гг. - перыяд знаходжання Палескага ваяводства ў складзе Другой Рэчы Паспалітай. Разглядаецца правядзенне аграрнай рэформы на тэрыторыі Палескага ваяводства (у тым ліку Сарненскага павета да 1929 г. і Камень-Кашырскага, тэрыторыя якіх зараз знаходзіцца ў складзе Украіны).
З асобнымі палажэннямі работы аўтар выступаў на канферэнцыях: 

1) “Правядзенне аграрнай рэформы на тэрыторыі Палескага ваяводства (1921-1939 гг.) на Рэспубліканскай навуковай канферэнцыі “Шлях у навуку”, прысвечанай 15-годдзю гістарычнага факультэта БрДУ імя А.С. Пушкіна, 15 снежня 2006 г. (у друку);

2) “Аграрная рэформа ў Заходняй Беларусі (1921-1939 гг.)” на IV Рэспубліканскай навуковай студэнцкай канферэнцыі “Нацыянальная эканоміка Рэспублікі Беларусь: праблемы і перспектывы развіцця” у БДЭУ, 16-17 мая 2007 г. (у друку);

3) “Камасацыя сельскай гаспадаркі Палескага ваяводства” на IX рэспубліканскай міжуніверсітэцкай канферэнцыі маладых вучоных у БрДУ імя А.С. Пушкіна, 18 мая 2007 г. (у друку).

Акрамя таго аўтарам дысертацыі падрыхтаваны навуковы артыкул “Сялянскія сервітуты ў Палескім ваяводстве (1919-1939 гг.)”, які пабачыць свет у зборніку студэнцкіх навуковых прац “Моладзь Берасцейшчыны-2007”.
Палажэнні, якія выносяцца на абарону:

1) У выніку першай сусветнай і савецка-польскай (1919-1921 гг.) войн сельская гаспадарка Палескага ваяводства была амаль цалкам разбурана, захоўвалася значная колькасць феадальных перажыткаў, таму тут жыццёванеабходна было як мага хутчэйшае правядзенне карэннай аграрнай рэформы;

2) Палескае ваяводства ў складзе Другой Рэчы Паспалітай (1921-1939 гг.) было самай вялікай па плошчы і адначасова самай адсталай у сацыяльна-эканамічным плане адміністрацыйна-тэрытарыяльнай адзінкай: у сельскай гаспадарцы панавала буйное памешчыцкае землеўладанне, у мясцовых сялян катастрафічна не хапала ворнай жывёлы і свойскай жывёлы для яе апрацоўкі, 40% тэрыторыі ваяводства было забагнена;
3) Аграрная рэформа на тэрыторыі Палескага ваяводства ў 1921-1939 гг. праводзілася польскімі ўладамі на аснове законаў, прынятых Сеймам 10 ліпеня 1919 г., 7 мая 1920 г., 15 ліпеня 1920 г., 17 снежня 1920 г., 10 студзеня 1922 г., 31 ліпеня 1923 г., 26 ліпеня 1925 г., 31 ліпеня 1934 г. і складалася з насаджэння асадніцтва, правядзення парцэляцыі і камасацыі, ліквідацыі сервітутаў і меліярацыі;

4) Асноўным мерапрыемствам аграрнай рэформы ў Палескім ваяводстве ў разглядаемы перыяд было насаджэнне асадніцтва. Палескаму ваяводству ў планах польскіх улад адводзілася асаблівае знчэнне з-за яго памежнага становішча, таму планавалася засяліць яго асаднікамі найбольш шчыльна, за 1921-1939 гг. на тэрыторыі Палескага ваяводства было паселена каля 1200 асаднікаў. Асаднікі ігралі ролю палітычнай апоры польскіх улад, выступалі ў якасці каланізацыйнага элементу на тэрыторыі Палескага ваяводства, але ацэньваць ролю асаднікаў у гісторыі Заходняй Беларусі адназначна негатыўна нельга, бо яны ўняслі свой уклад у паляпшэнне культуры вядзення сялянамі сваёй гаспадаркі, а таксама іх агульнаадукацыйнага ўзроўню дзякуючы арганізацыі тут тэатральных, музычных і спартыўных таварыств;
5) Правядзенне парцэляцыі - продажы польскімі ўладамі ворнай зямлі дробнымі надзеламі (парцэламі) - праводзілася ў інтарэсах асаднікаў, памешчыкаў і найбольш заможнай часткі сялянства. У іх рукі трапіла больш 2/3 распарцэляванай зямлі. Мясцовыя сяляне праваслаўнага веравызнання зямлі амаль не атрымалі з-за яе высокага кошту і дыскрымінацыйнай палітыкі польскіх улад пры яе правядзенні;

6) Камасацыя прадугледжвала аб`яднанне сялянскіх надзелаў і  стварэнне хутароў - аб`ектыўна камасацыя была прагрэсіўнай з`явай і ўяўляла сабою працяг сталыпінскай аграрнай рэформы. Было створана 118 480 хутароў на зямлі памерам 986 299 га. Правядзенне камасацыі было ўскладнена цяжкім матэрыяльным становішчам мясцовага насельніцтва;

7) Ліквідацыя сервітутаў прыводзіла да збяднення сялян, якія трацілі пры гэтым  магчымасць трымаць свойскую жывёлу і птушак, збіраць у лесе грыбы і ягады. У выніку ліквідацыі 75% сервітутных зямель перайшло ва ўласнасць памешчыкаў і асаднікаў, таму ліквідацыя сервітутаў праходзіла ў асноўным у прымусовым парадку;

8) Аграрная рэформа не была праведзена да канца, але аказала вялікае значэнне на далейшае развіццё сельскай гаспадаркі Палескага ваяводства, спрыяла ліквідацыі феадальных перажыткаў, паляпшэнню культуры апрацоўкі зямлі, спрыяла хуткай эканамічнай дыфферэнцыяцыі мясцовага сялянства.
Магістэрская дысертацыя складаецца з пераліка ўмоўных скарачэнняў, уводзін, трох глаў, заключэння, бібліяграфічнага спіса, дадаткаў. Аўтар выказвае шчырую дапамогу ўсім, хто дапамагаў у напісанні гэтай работы. Матэрыялы дысертацыі могуць быць выкарыстаны пры выкладанні курса “Гісторыя Беларусі”, у рабоце краязнаўчага гуртка.

ГЛАВА 1. ГІСТАРЫЯГРАФІЯ І КРЫНІЦЫ

Вывучэнне гісторыі Палескага ваяводства 1921-1939 гг., калі яно, як і ўся Заходняя Беларусь, знаходзілася ў складзе Польскай дзяржавы, было і застаецца адным з важных напрамкаў даследавання айчыннай гістарычнай навукі. Таму за апошнія некалькі дзесяцігоддзяў беларускімі гісторыкамі зроблена значная праца па вывучэнню сацыяльна-эканамічнага развіцця Заходняй Беларусі пад уладай Польшчы ў міжваенны перыяд, у тым ліку і па правядзенні аграрнай рэформы ў Палескім ваяводстве - састаўной частцы Заходняй Беларусі. Варта адзначыць, што на сённяшні дзень у беларускай і замежнай гістарыяграфіі фактычна адсутнічаюць навуковыя працы, прысвечаныя менавіта Палескаму ваяводству - таму пры напісанні работы аўтару прыйшлося выкарыстоўваць у асноўным працы, прысвечаныя гісторыі сельскай гаспадаркі ўсёй Заходняй Беларусі азначанага перыяду, а таксама артыкулы з навуковых выданняў і энцыклапедычных даведнікаў, матэрыялы перыядычнага друку і статыстычных зборнікаў, архіўныя дакументы, частка якіх уводзіцца аўтарам у навуковы абарот упершыню. 

Гістарыяграфія Палескага ваяводства 1921-1939 гг. развівалася ў адным рэчышчы з усёй беларускай гістарычнай навукай, якая ў савецкі час знаходзілася ў падпарадкаваным становішчы ў адносінах да дзяржаўна-партыйнага апарату, паступова атаясамлівалася з дзяржаўнай ідэалогіяй. Сам працэс вывучэння і асвятлення ў друку пытанняў гісторыі Заходняй Беларусі напрамую залежаў ад стаўлення да гэтай праблемы кіраўніцтва савецкай краіны, ад змянення грамадска-палітычнай сітуацыі ў СССР.

Працэс станаўлення і развіцця гістарыяграфіі гісторыі Палескага ваяводства 1921-1939 гг. можна падзяліць на тры буйныя перыяды:
        1) 1921 г. - першая палова 30-х гадоў. Пасля Рыжскага мірнага дагавору для савецкага кіраўніцтва паўстала задача вырашэння пытання аб Заходняй Беларусі, знаходжанне якой у складзе Польскай дзяржавы лічылася часовай з`явай. Для прапаганды антыпольскіх настрояў сярод мясцовага насельніцтва ўзнікла неабходнасць ідэалагічнага забеспячэння мерапрыемстваў па практычнай рэалізацыі намераў савецкага ўраду. Таму ў гэты час усе матэрыялы, якія змяшчаліся ў цэнтральным друку, усе кнігі, прысвечаныя Заходняй Беларусі носяць яскрава выражаны ідэалагічны характар. Іх мэтай быў паказ цяжкага становішча працоўных Заходняй Беларусі, зыходзячы з чаго неаднаразова выказвалася думка аб неабходнасці разгортвання рэвалюцыйнага руху за сацыяльнае і нацыянальнае вызваленне і ўз`яднанне з БССР. 

З цягам часу ўзнікла неабходнасць больш актыўнай і грунтоўнай навуковай працы па вывучэнню гісторыі Палескага ваяводства, Заходняй Беларусі і Польшчы навогуле. Гэтыя задачы павінна была вырашыць Камісія па вывучэнню Заходняй Беларусі спачатку пры Прэзідыуме Інбелкульта, а потым пры АН БССР, якая выдавала Інфармацыйны бюлетэнь, а таксама Інстытут польскай культуры. Аўтарамі публікацый былі як гісторыкі, так і актыўныя ўдзельнікі заходнебеларускага руху. З гэтымі навуковымі ўстановамі была звязана асноўная навуковая і выдавецкая праца па праблемах гісторыі Заходняй Беларусі;

2) Наступны этап прыпадае на 1930-я - першую палову 50-х гадоў. У 30-я гады ўзмацнілася ідэалагізацыя гістарычных даследаванняў, абсалютызацыя класавых падыходаў. Гісторыкі былі пастаўлены пад жорсткі ідэалагічны кантроль партыі. На вывучэнне названых праблем сур`ёзны адбітак накладвала грамадска-палітычнае становішча ў краіне, асабліва шматлікія працэсы над ворагамі народу, палітычныя рэпрэсіі. Актыўным чысткам падвяргаліся навукова-даследчыцкія ўстановы, так, у другой палове 30-х гадоў усе ўстановы, якія займаліся даследаваннем гісторыі Заходняй Беларусі былі ліквідаваны. Усё гэта, а таксама роспуск у 1938 г. Камуністычнай партыі Польшчы і яе складаючай часткі КПЗБ, далучэнне Заходняй Беларусі да БССР у выніку паходу Чырвонай Арміі на захад у верасні 1939 г., прычынілася да таго, што вывучэнне гісторыі Заходняй Беларусі звузілася да канстатацыі ў схематычнай форме прычын, станаўлення і развіцця рэвалюцыйнага руху. Асаблівы ўсплеск гістарычных даследаванняў адбыўся ў 1939-1940 гг., але ўсе яны насілі ярка выражаны “заказны характар”: ідэалагічна абаснаваць неабходнасць далучэння Заходняй Беларусі да БССР [21, 22, 48-50, 63, 67, 68]. У літаратуры канца 30-х-пачатку 50-х гадоў пры разглядзе праблем гісторыі сялянства Заходняй Беларусі назіраўся схематызм, перабольшвалася стыхійнасць і рэвалюцыйнасць працоўных мас; 
3) Трэці перыяд - другая палова 50-х гадоў - 80-я гады - стаў самым плённым і выніковым у развіцці гістарыяграфіі аграрнай гісторыі Палескага ваяводства. Рэабілітацыя ў выніку ХХ з`езду КПСС Кампартыі Польшчы і яе складаючых частак КПЗБ і КПЗУ дала магутны штуршок для даследавання пытанняў гісторыі Заходняй Беларусі і, ў першую чаргу, гісторыі КПЗБ. Гісторыка-партыйная тэматыка стала дамінуючай. Тэматыка КПЗБ і звязаныя з ёю пытанні сацыяльна-эканамічнай гісторыі Заходняй Беларусі (у тым ліку і правядзенне аграрнай рэформы на тэрыторыі Палескага ваяводства), пачалі ўключацца ў планы навукова-даследчыцкай працы Інстытута гісторыі партыі пры ЦК КПБ і Інстытута гісторыі АН БССР, шэрагу кафедр вузаў рэспублікі. На падставе абароненых дысертацый было выдадзена шмат манаграфій і навуковых і навукова-папулярных артыкулаў у перыядычных выданнях. Але панаваўшая ў краіне ў навуковай сферы марксісцка-ленінская метадалогія абмяжоўвала магчымасці даследчыкаў па вывучэнню пытанняў гісторыі Палескага ваяводства. З другой паловы 80-х гг. даследаванне аграрнай гісторыі Палескага ваяводства прыкметна запаволілася, што было звязана з агульным метадалагічным крызісам савецкай гістарычнай навукі.
На новы ўзровень выйшла гістарычная навука Беларусі пасля набыцця краінай сапраўднай дзяржаўнай незалежнасці, яна пазбавілася ідэалагічнага кантролю і ўціску з боку партыйных органаў. З пачатку 1990-х гадоў адбываліся істотныя зрухі ў гістарыяграфіі гісторыі Палескага ваяводства. Яны звязаны з адыходам ад пануючай класавай метадалогіі, увядзеннем у навуковы абарот новых, раней недаступных архіўных матэрыялаў. Пытанні яе гісторыі сталі разглядацца ў кантэксце больш шырокіх тэм – замест пануючага вывучэння нацыянальна-вызваленчага руху і дзейнасці КПЗБ, цяпер сталі больш падрабязна і ўсебакова даследавацца пытанні сацыяльна-эканамічнага развіцця рэгіёну, маёмасны і прававы стан заходнебеларускага сялянства, працэсы яго маёмаснай дыферэнцыяцыі.

Сярод польскіх і беларускіх гісторыкаў ідуць вострыя дыскусіі наконт эканамічнага становішча заходнебеларускіх зямель у складзе Польскай дзяржавы. Частка гісторыкаў, імкнучыся разбурыць стэрэатыпы, створаныя савецкімі гісторыкамі аб каланіяльным становішчы Заходняй Беларусі ў складзе Польшчы, даказвае, што не ўсё было так дрэнна на “Крэсах Усходніх”, звяртаюць увагу на тое, што параўнаўчая эканамічная адсталасць зямель Заходняй Беларусі (асабліва Палескага ваяводства) ў параўнанні з самой Польшчай, былі выкліканы не столькі эканамічнай палітыкай польскага ўраду, колькі папярэдніх ўладаў. Урадавыя колы Польшчы ставілі задачу уніфікаваць адсталыя ў эканамічных адносінах усходнія ваяводствы і падцягнуць іх да ўзроўню больш развітых цэнтральных і заходніх рэгіёнаў краіны, паставіць сельскую гаспадарку Палескага ваяводства на аснову новых - капіталістычных - адносін, менавіта з гэтай мэтай праводзілася аграрная рэформа.

Увесь комплекс навуковых прац і крыніц па аграрнай гісторыі Палескага ваяводства разглядаемага перыяду можна раздзяліць на наступныя асноўныя падраздзелы: 

1) навуковая літаратура і даследаванні:

а) працы савецкіх гісторыкаў;

б) працы польскіх гісторыкаў:

- міжваеннага перыяду;

- перыяду існавання Польскай Народнай Рэспублікі (1945-1991 гг.);

- сучасная польская гістарыграфія;

в) працы сучасных беларускіх гісторыкаў;   

г) даследаванні англамоўных даследчыкаў;

2) артыкулы з навуковых перыядычных выданняў;

3) артыкулы, змешчаныя ў зборніках матэрыялаў канферэнцый, статыстычных дадзеных, энцыклапедый і даведнікаў; 
4) архіўныя дакументы.
Даследаванне аграрнай гісторыі Палескага ваяводства ў перыяд яго знаходжання ў складзе Другой Рэчы Паспалітай (1921-1939 гг.) пачалося яшчэ ў разглядаемы перыяд. У 1933 г. выйшла ў свет кніга Л. Гака “Аграрная палітыка польскіх паноў у Заходняй Беларусі” [15], у якой аўтар з падрабязна разглядае аграрныя пераўтварэнні польскага ўраду, аналізуе заканадаўчыя акты, прынятыя польскім урадам па аграрнай праблеме, падкрэслівае галоўную мэту палітыкі польскіх ўлад - з дапамогай асаднікаў стварыць сабе моцную сацыяльную апору сярод сялянства Палескага ваяводства, стварыць тут надзейную прадуктовую базу. Л. Гак робіць цікавае параўнанне асаднікаў з казакамі, якіх калісьці царскія ўлады ўзбройвалі і сялілі на памежных землях для аховы іх ад знешніх ворагаў, але на думку аўтара даклада, гэтае параўнанне не зусім правільнае, бо казакі фарміраваліся стыхійна за кошт збеглых прыгонных сялян, а асадніцтва было мэтанакіраванай палітыкай польскага ўраду, які дасылаў сюды палітычна правераных асоб. Аўтар кнігі паказвае асаднікаў з самага негатыўнага боку, адмаўляе іх гаспадарчую кампетэнтнасць, робіць іх “крывавымі прыгнятальнікамі заходнебеларускага сялянства” з не самымі высокімі маральнымі якасцямі, - на думку аўтара дысертацыі гэтая ацэнка не зусім адпавядае ісціне - асаднікам адводзіліся сельскагаспадарчыя ўгоддзі, якія ў выніку войн засталіся без гаспадара, а найм сялян на працу заключаўся па ўзаемнай згодзе, таму казаць аб такой негатыўнай ацэнцы інстытута асадніцтва неправамерна.

У многім таксама перадузята разглядалася становішча заходнебеларускіх зямель (“Крэсаў Усходніх”) і ў польскай літаратуры міжваеннага часу. Тагачасных польскіх гісторыкаў  (Е. Мейера, К. Сракоўскага, Л. Градзіцкага, В. Яворскага, С. Галасевіча, Л. Васілеўскага, А. Акаловіча, Б. Азміцкага і іншых) больш хвалявала пытанне радыкалізацыі і паступовае апанаванне беларускага нацыянальнага руху камуністамі, а што датычыцца развіцця сельскай гаспадаркі Палескага ваяводства ў разглядаемы перыяд, то гэтыя даследчыкі яўна “прыхарошваюць” аграрную палітыку польскіх улад - нічога не пішуць аб масавым разарэнні дробных сялян, неапраўданай падатковай палітыцы і так далей, паказваюць у асноўным толькі станоўчыя бакі дзяржаўнай палітыкі, ідэалагічна абасноўваюць знаходжанне заходнебеларускіх зямель у складзе Польскай дзяржавы. 
У 1954 г. выйшла ў свет грунтоўнае даследаванне вядомага даследчыка Л. Гросфальда “Экономический кризис 1929-1933 гг. в Польше” [24], у якім аўтар прааналізаваў уплыў сусветнага эканамічнага крызісу на розныя бакі сельскай гаспадаркі тагачаснай Польшчы, паказаў асаблівасці становішча зямель Палескага ваяводства як найбольш вялікага па плошчы і самага адсталага па эканамічным развіцці, прааналізаваў падатковую палітыку польскіх улад, якія – на думку аўтара даследавання – за кошт бяднейшага сялянства жадалі знізіць негатыўны ўплыў крызісу на эканоміку дзяржавы.
Беларускі даследчык А.А. Сарокін прысвяціў сваю працу “Аграрный вопрос в Западной Белоруссии. 1920-1939 гг.” [101] даследаванню аграрнага пытання ў Заходняй Беларусі ў азначаны перыяд, зрабіў грунтоўны аналіз заканадаўчых актаў аграрнай рэформы і праграм найбольш уплывовых у гэты час польскіх палітычных партый, а таксама палітыку польскага ўраду ў галіне сельскай гаспадаркі, падрабязна апісаў становішча тагачаснай вёскі Палескага ваяводства, яе праблемы і цяжкасці. Аўтар працы ўпершыню ў гістарыяграфіі гісторыі Заходняй Беларусі звярнуў увагу на такую акалічнасць, як напружаныя адносіны паміж многімі асаднікамі і мясцовымі заходнебеларускімі памешчыкамі, якія бачылі ў іх сваіх непасрэдных эканамічных канкурэнтаў. Сарокін А.А. з’яўляецца таксама аўтарам даследавання “Освободительное и революционное крестьянское движение в Западной Белоруссии (1920-1939 гг.)” [102], у якім падрабязна разгледзеў сялянскі рух на тэрыторыі тагачаснага Палескага ваяводства, выкліканы правядзеннем аграрнай рэформы, але разам з тым Сарокін перабольшваў масавасць і характар сялянскага руха, што было аснлўным недахопам не толькі гэтай працы, але і ўсіх даследванняў, прысвечаным гісторыі Заходняй Беларусі, зробленых савецкімі гісторыкамі. 

У 1970-я гг. было выдадзена некалькі зборнікаў дакументаў па гісторыі Заходняй Беларусі, а таксама зборнікаў успамінаў былых членаў КПЗБ - актыўных удзельнікаў нацыянальна-вызваленчага руху на тэрыторыі Заходняй Беларусі (“Борьба трудящихся Западной Белоруссии за своё социальное и национальное освобождение и воссоединение с БССР”, “Они не стали на колени”, “У суровыя гады падполля” і іншыя) [7, 8, 107], у якіх сабраны багаты факталагічны матэрыял па аграрнай гісторыі Палескага ваяводства пад уладай Польшчы ў гэты перыяд, але гэтыя матэрыялы падабраны вельмі тэндэнцыйна, што прывяло да аднабаковага – адназначна негатыўнага – паказу становішча заходнебеларускіх зямель у складзе Польскай дзяржавы ў разглядаемы перыяд. Складальнікі зборнікаў паставілі сваёй мэтай сабраць дакументы пра масавую і вострую барацьбу сялян Палескага ваяводства супраць правядзення мерапрыемстваў аграрнай рэформы польскіх улад: насаджэння асадніцтва, правядзення парцэляцыі, камасацыі і хутарызацыі сельскай гаспадаркі, масавай ліквідацыі сервітутаў, таму навуковая вартасць гэтагых зборнікаў значна зніжана і сацыяльна-эканамічнае развіццё Палескага ваяводства ў азначаны перыяд пададзена фрагментарна, аднабакова і схематычна, у рамках панаваўшых тады ў навуцы догм пра “антаганістычную класавую барацьбу сялян Заходняй Беларусі супраць нянавісных, крывавых прыгнятальнікаў - паноў і памешчыкаў”.

Развіццё сельскай гаспадарцы Палескага ваяводства ў азначаны перыяд разглядаецца таксама ў даследаванні Кухарава Я.Б. “Сельское хозяйство Западной Белоруссии (1919-1939 гг.)” [60], у якім аўтар шмат увагі адвёў правядзенню аграрнай рэформы на тэрыторыі тагачаснага Палескага ваяводства, паказаў з якімі мэтамі яна праводзілася польскім урадам, праналізаваў яе асноўныя складаючыя часткі і мерапрыемствы, а таксама вынікі і значэнне рэформы для заходнебеларускага сялянства. Аўтар працы падрабязна апісаў тагачаснае становішча сельскай гаспадаркі Палескага ваяводства, прынамсі асноўныя пераўтварэнні, праведзеныя польскім ўрадам у аграрнай сферы, склаў на аснове шматлікіх архіўных і дакументальных крыніц падрабязныя статыстычныя табліцы па асноўным пытанням сацыяльна-эканамічнага развіцця рэгіёну: маёмасны стан заходнебеларускага сялянства, тэмпы насаджэння асадніцтва і ўзаемаадносіны асаднікаў з мясцовымі сялянамі, ход правядзення парцэляцыі і гэтак далей.

У сваіх кнігах “Революционно-демократическое движение в Западной Белоруссии (1927-1939 гг.)” [94] і “Революционное и национально-освободительное движение в Западной Белоруссии в 1920-1939 гг.” (сумесна з І.В. Палуянам) [95] У.А. Палуян бачыць асноўныя прычыны сялянскага руху на тэрыторыі тагачаснага Палескага ваяводства ў тым, што такія мерапрыемствы польскага ўрада ў аграрнай сферы, як перш за ўсё масавае насаджэнне асадніцтва, правядзенне парцэляцыі, камасацыя і хутарызацыя сялянскіх гаспадарак, крывавыя пацыфікацыі і ліцытацыі сялянскіх гаспадарак, ліквідацыя сервітутаў на карысць памешчыкаў і асаднікаў, высокія падаткі, захаванне такіх паўфеадальных перажыткаў, як шарваркі, натуральная аплата сялянскай працы, - усё гэта прыводзіла да рэзкага пагаршэння эканамічнага становішча мясцовага насельніцтва, што ў спалучэнні з сацыяльным, палітычным і нацыянальным бяспраўем беларускага сялянства выклікала рэзкае незадавальненне і было падставай для разгортвання тут масавага сялянскага і партызанскага руху. Разам з тым аўтар кнігі перабольшвае масавасць і размах барацьбы мясцовага сялянства, у выніку чаго ствараецца ўражанне, што сялянства Палескага ваяводства поўнасцю адмоўна выступала супраць правядзення польскімі ўладамі любых мерапрыемстваў у рамках аграрнай рэформы, што, безумоўна, не адпавядае ісціне.     
Уплыву сусветнага эканамічнага крызісу 1929-1933 гг. на сацыяльна-эканамічнае развіццё зямель Заходняй Беларусі прысвяціў сваё грунтоўнае даследаванне “Западная Белоруссия в период экономического кризиса. 1929-1933 гг.” [96] беларускі гісторык У.А. Палуян, які прывёў дакладныя лічбы спаду памераў сельскагаспадарчай вытворчасці Палескага ваяводства, паказаў уплыў эканамічнага крызісу на яе структуру і змяненне рынкаў збыту сельскагаспадарчай прадукцыі, праслядзіў працэс маёмаснай дыферэнцыяцыі сялян Палескага ваяводства.
Цікавае даследаванне зрабіў вядомы беларускі навуковец,  доктар гістарычных навук Я.С. Паўлаў “Драматычны лёс польскіх асаднікаў” (у зборніку “Болевые точки “Истории Беларуси”) [74, 92], у якім на падставе багатага архіўнага матэрыялу падрабязна прааналізаваў маёмаснае палажэнне і сацыяльнае паходжанне польскіх асаднікаў, па-новаму падыйшоў да апісання іх гаспадарчай дзейнасці, паказаў хібы і недакладнасці, панаваўшыя ў папярэдніх працах даследчыкаў. 
17-18 верасня 1999 г. у Беларускім дзяржаўным універсітэце адбылася навукова-тэарэтычная канферэнцыя “Праблемы ўз`яднання Заходняй Беларусі з БССР: гісторыя і сучаснасць”. Па яе выніках выдадзены зборнік навуковых артыкулаў [52, 59], у якім асветлены многія дагэтуль малавядомыя старонкі Заходняй Беларусі пад уладай Польшчы, у тым ліку і правядзенне аграрнай рэформы ў Палескім ваяводстве.
Паралельна з беларускімі гісторыкамі ў гэты час дадзеную праблему плённа даследавалі і польскія аўтары. Значнае месца палеская праблематыка займае ў працах Е. Тамашэўскага (“Z dziejow Polesia 1921-1939”, Warszawa, 1963; “Rzeczpospolita wielu narodow”, Warszawa, 1963), дзе знайшлі сваё адлюстраванне многія бакі аграрнай палітыкі польскіх уладаў на тэрыторыі палескага рэгіёну.  Вядомы даследчык С. Інглот у сваёй “Гісторыі хлопаў польскіх” (“Historia chlopow Polskich”) [126] адвёў нямала старонак паказу палажэння сялянства Палескага ваяводства, параўноўваў яго становішча з сялянствам цэнтральнай Польшчы, паказваў асаблівасці развіцця заходнебеларускіх зямель у разглядаемы перыяд, працэс насаджэння на гэтых землях польскіх асаднікаў, мерапрыемствы па камасацыі і хутарызацыі сялянскай гаспадаркі.

Вядомы польскі даследчык Я. Стабняк-Смаргажэўска прысвяціла сваё даследаванне “Kresowe osadnictwo wojskowe 1920-1945” [141] становішчу польскіх асаднікаў на тэрыторыі не толькі тагачаснай Заходняй Беларусі, але і Заходняй Украіны. Інтарэс Стабняк-Смагажэўскай да гэтай тэмы выкліканы тым, што яе бацькі самі з’яўляліся асаднікамі, таму аўтарка падрабязна прааналізавала на падставе шматлікіх архіўных крыніц колькасны і якасны склад ваенных асаднікаў, іх гаспадарчую, палітычную і культурную дзейнасць на тэрыторыі Палескага ваяводства, прывяла шмат новых, раней невядомых фактаў з гісторыі асадніцтва на гэтых землях. 
Сярод англамоўных даследчыкаў трэба адзначыць гісторыка І.С. Любашку - эмігранта з Беларусі, які ў сваім даследаванні “Беларусь пад савецкай уладай. 1917-1957” (“Belorussia under Soviet rule. 1917-1957”) [132] разгледзеў таксама эканамічнае развіццё Палескага ваяводства ў складзе Польскай дзяржавы ў 1921-1939 гг., паказаў неабходнасць правядзення тут карэннай аграрнай рэформы, асноўныя мэты польскага ўраду ў аграрнай сферы, а таксама правядзенне і вынікі аграрнай рэформы на гэтай тэрыторыі ў гэты час.
Сярод сучасных беларускіх даследчыкаў аграрнымі пераўтварэннямі на тэрыторыі Палескага ваяводства ў 1919-1939 гг. займаецца С.М. Грэсь, але яго навуковыя працы можна расцаніць як прадаўжэнне савецкай гістарыяграфіі: неправамернае выкарыстанне такіх тэрмінаў як “кулак”, “сялянская рэвалюцыя” ў дачыненні да гісторыі Заходняй Беларусі не дазваляюць усебакова асвятліць складаную гісторыю сялянства Палескага ваяводства пад уладай Польшчы, бо ўся аграрная гісторыя Палескага ваяводства ў разглядаемы перыяд зводзіцца толькі да класавай барацьбы сялян супраць сваіх памешчыкаў, якія бясконца іх прыгняталі [26-31].

З архіўных матэрыялаў аўтарам дысертацыі выкарыстаны ў асноўным дакументы з фонду № 60 з Дзяржаўнага архіва Брэскай вобласці (ДАБВ) ў г. Брэст - “Матэрыялы Палескай акруговай управы Міністэрства зямельных рэформ”. У гэтым фондзе ўтрымліваюцца данясенні мясцовых павятовых стараст аб ходзе правядзення ў іх паветах аграрнай рэформы, справаздачы палескага ваяводы і ваяводскай рады, матэрыялы аб дзейнасці Сеймавых паслоў ад Палескага ваяводства і дзейнасці тут польскіх палітычных партый, асабістыя справы і службовыя дзённікі землемераў, інжынераў і іншых асоб, занятых тагачаснымі польскімі ўладамі пры правядзенні аграрнай рэформы, скаргі і прашэнні мясцовых сялян, заявы і вопісы гаспадаркі асаднікаў Палескага ваяводства, звесткі аб выдадзеных пазыках, статыстычныя зборнікі і матэрыялы мясцовага перыядычнага друку  [32-47], а таксама шмат матэрыялаў аб падрыўной дзейнасці мясцовых арганізацый КПЗБ, якая выступалі супраць правядзення тут польскімі ўладамі аграрнай рэформы, спецыяльна кампраметавала ў вачах сялян Палескага ваяводства мэты і характар яе правядзення, арганізоўвала іх на барацьбу супраць правядзення польскімі ўладамі гэтай рэформы ўвогуле. 

Гэтыя дакументы даюць багаты статыстычны і факталагічны матэрыял, неабходны для напісання дысертацыі, дазваляюць з розных бакоў і больш грунтоўна разгледзець характар, мэты і вынікі правядзення польскімі ўладамі аграрнай рэформы на тэрыторыі Палескага ваяводства ў разглядаемы перыяд, паказаць маёмасны стан і далейшую эканамічную дыферэнцыяцыю мясцовага сялянства, выкліканую правядзеннем тут уладамі аграрнай рэформы. Частка гэтых матэрыялаў уводзіцца аўтарам у навуковы абарот упершыню. 

Падводзячы вынікі трэба адзначыць, што аграрнай гісторыі Палескага ваяводства ў міжваенны час ў гістарыяграфіі адведзена не так ужо і шмат месца, бо савецкія даследчыкі звярталі ўвагу ў асноўным на класавую барацьбу, - таму далёка не ўсе яшчэ старонкі складанай гісторыі ваяводства атрымалі сваё адпаведнае асвятленне ў працах гісторыкаў, у тым ліку і правядзенне польскімі ўладамі аграрнай рэформы ў 1921-1939 гг.

Як пісаў вядомы польскі даследчык гісторыі “Крэсаў Усходніх” Я.Е. Мілеўскі: “Многія ацэнкі савецкай гістарыяграфіі патрабуюць пераасэнсавання, бо яны даваліся пад моцным націскам палітыкі. Польшча не была маці для беларусаў, хутчэй яна была мачахай, але і Сталін не быў для БССР бацькам. Перад беларускімі гісторыкамі стаіць вельмі важная задача – даць беларускую нацыянальную ацэнку гісторыі Заходняй Беларусі пад уладай Польшчы” [66, с. 190].
ГЛАВА 2. НАСАДЖЭННЕ АСАДНІЦТВА І ПРАВЯДЗЕННЕ ПАРЦЭЛЯЦЫІ Ў ПАЛЕСКІМ ВАЯВОДСТВЕ
У выніку падпісання 18 сакавіка 1921 г. Рыжскага мірнага дагавору [Дадатак 1] паміж урадамі Савецкай Расіі (які выступіў таксама па даручэнню ўрада Савецкай Беларусі) і ўрада Савецкай Украіны, з аднаго боку, і ўрадам Польшчы з другога, заходнебеларускія землі плошчай 82 тысячы км2 з 2,6 мільёнамі чалавек насельніцтва апынуліся ў складзе Другой Рэчы Паспалітай [10, с. 51; 108, с. 422; 116, с. 26; 121, s. 124; 127, s. 106; 131, s. 21].

Тэрыторыя Заходняй Беларусі ўвайшла ў склад чатырох ваяводств: Палескага, Наваградскага, Віленскага і Беластоцкага. Плошча Палескага ваяводства складала 36,825 тысяч км2  з насельніцтвам - паводле перапісу 9 снежня 1931 г. - 1 131 939 чалавек, Палескае ваяводства ў асноўным супадала з тэрыторыяй сучаснай Брэсцкай вобласці - падраздзялялася на 10 паветаў: Брэст-Бужскі, Драгічынскі, Камень-Кашырскі, Кобрынскі, Косаўскі, Лунінецкі, Пінскі, Пружанскі, Сарненскі (з 1929 г. у складзе Валынскага ваяводства), Столінскі [Дадатак 2, 3]. У ваяводстве было 12 гарадоў, 79 вясковых гмін [6, с. 31; 50, с. 3; 70, с. 143; 113, c. 1; 115, с. 179]. Гэта было самае вялікае па плошчы ваяводства ў гісторыі Другой Рэчы Паспалітай - у розныя гады яно складала 1/10-1/9 яе тэрыторыі [Дадатак 4, 5] - і адначасова самае адсталае [12, с. 222; 76, с. 384; 100, с. 104; 144, с. 99].
КАНФЕСІЙНЫ СКЛАД НАСЕЛЬНІЦТВА ПАЛЕСКАГА ВАЯВОДСТВА (у тысячах чалавек) [136, s. 59]

	
	рыма-каталікі
	праваслаўныя
	іудзеі

	горад
	29,1
	64,3
	41,5

	вёска
	51,8
	86,3
	52,5


У 1921 г. 82,0% усяго працаздольнага насельніцтва Палескага ваяводства было занята ў сферы сельскай гаспадаркі (у цэнтральнай Польшчы - 63,8%), на 1931 г. - 81,3% на Палессі і 61% у Польшчы. Глеба пераважна бедная, пясчаная - ураджай жыта складаў прыкладна 480-800 кг з га, у Польшчы - 1136 кг з га. 40% тэрыторыі Палескага ваяводства было забагнена [9, с. 11; 75, с. 10; 119, с. 22; 122, s. 178; 128, s. 327; 145, s. 110-115]. Аграрныя адносіны на тэрыторыі Палескага ваяводства характарызаваліся захаваннем значнай колькасці феадальна-прыгонніцкіх перажыткаў, панаваннем буйнога памешчыцкага землеўладання, беззямеллем і малазямеллем сялян, а таксама яго масавым збядненнем. У 1922 г. каля 4500 памешчыцкіх гаспадарак Палескага ваяводства (0,9% усіх гаспадарак) валодала амаль 4,7 млн гектараў (58% прыватнаўласніцкай зямлі), вядучае месца ў памешчыцкім землеўладанні займалі буйныя латыфундыі плошчай ад 2 да 10 і болей тысяч гектараў зямлі. На тэрыторыі Палескага ваяводства ў 1921 г. налічвалася 857 маёнткаў плошчай больш за 50 га кожны [Дадатак 6] - агульнай плошчай 146 985 га [72, с. 77; 123, s. 67]. Каля 500 палескіх магнатаў мелі больш як па 1000 га. Такой канцэнтрацыі зямельнай уласнасці не было ні ў адной з тагачасных краін Еўропы. Асобныя польскія зямельныя магнаты (Радзівіл, Патоцкі, Сапега, Тышкевіч, Мяйштовіч, Рачкевіч і інш.) валодалі ў Палескім ваяводстве дзесяткамі тысяч гектараў зямлі [73, с. 96].

Уладанні князя Караля Радзівіла толькі ў Столінскім павеце (“Давідгрудэк“) налічвалі ў розны час ад 142 250 га да 155 200 га, што складала 27% тэрыторыі павета [21, с. 99-100; 28, с. 15; 48, с. 17; 89, с. 16; 96, с. 31; 102, с. 9], але трэба адзначыць, што асноўную частку гэтага маярата складалі лясы і неўжыткі [30, с. 139; 101, с. 21; 114, с. 227]. 
МАЯРАТ КАРАЛЯ РАДЗІВІЛА “ДАВІДГРУДЭК”
	зямлі (га)
	пахата
	луга
	паша
	лясы
	няўжыткі

	142 250,38
	1481
	4510,83
	1576
	46226,55
	88456


     На іншым баку знаходзілася каля 480 тысяч сялянскіх гаспадарак (больш 99%  сельскагаспадарчага насельніцтва ваяводства), якія валодалі толькі 3,3 млн га (42%) ворнай зямлі, прычым 8250 сялян-палешукоў мела ў сярэднем па 0,5 га, а каля 20% сялян былі зусім беззямельнымі [6, с. 32]. У цэлым у руках памешчыкаў, якія складалі меней 1% усіх землеўладальнікаў, знаходзілася звыш 50% зямельных угоддзяў.
Эканамічнае становішча сялян Палескага ваяводства не было аднолькавым. Тагачаснае сялянства Палескага ваяводства  ў 1921-1939 гг. па маёмасным становішчы можна падзяліць на чатыры найбольш буйныя групы:

1) Найбольш заможныя сяляне, якія валодалі больш 7 гектараў зямлі. Трымаюць па 2-3 кані, 2 і болей каровы. Яны пастаянна наймалі парабкаў і сезонных рабочых, якім плацяць за дзень работы па 2-2 ½ злотых з гаспадарскімі харчамі;

2) Другая частка сялян – тыя, хто меў “трацяк” (7-8 гектар). Яны валодаюць звычайна па 1 кані, некаторыя трымаюць жарабят;

3) Сяляне, якія маюць па 5 гектар. У іх не хапае да вясны свайго хлеба і таму Яны наймаюцца на працу да заможных сялян. Частка з іх працавала дазорцамі ў полі і атрымоўвалі плату ад грамадства;

4) Зусім бедная частка сялян, якая валодала па 1 ½-2 гектарамі зямлі і навогул беззямельныя. Яны пастаянна наймаюцца да больш заможных сялян, а таксама бяруць на адпрацоўку бульбу [84, с. 90-91; 87, с. 92-93].
У 1927 г. у Палескім ваяводстве колькасць сялян, якія не мелі каня, складала 34,7% гаспадарак, аднаго каня мелі 50,9%. Не мелі кароў 15% гаспадарак, а 18,6% гаспадарак мелі карову, але не мелі каня [65, c. 40; 96, с.31, 50; Дадатак 7, 8].
 АГУЛЬНАЯ КОЛЬКАСЦЬ СЕЛЬСКАГАСПАДАРЧАЙ ЖЫВЁЛЫ 
НА 100 ГА ЗЯМЛІ Ў ПАЛЕСКІМ ВАЯВОДСТВЕ
[21, с. 138-139; 49, с. 104-105; 144, s. 32]
	коней
	буйной рагатай жывёлы
	свіней
	авечак
	разам

	9,0
	23,0
	12,6
	12,9
	21,5


Дзяржава аказвала фінансавую і іншую дапамогу найбольш бедным сялянскім гаспадаркам. Так, у 1921 г. сялянам Жабінкаўскай гміны Кобрынскага павета было выдзелена 3436 пудоў бульбы і аказана фінансавая дапамога ў 564 009 марак, Сяхновіцкай - на асенні сеў 4324 пуды жыта. Праводзіўся таксама збор ахвяраванняў на карысць сямей афіцэраў, салдатаў, а таксама сірот [82, с. 156].

У 1932 г. у сувязі з неўраджаем жыта склалася цяжкае становішча з хлебам у Лунінецкім павеце - ужо зімою скончыліся сялянскія запасы хлеба. У сувязі з гэтым 17 лютага 1932 г. мясцовыя ўлады склалі спісы найбольш пацярпелых сялян па 20 вёсках павету.

Лунінецкі павятовы стараста В. Чахоўскі неаднойчы звяртаўся з просьбай аб дастаўцы ў павет неабходнай колькасці збожжа бясплатна. Дапамога была аказана, але праз год зноў склалася такая ж сітуацыя. 30 снежня 1932 г. новы павятовы стараста паведамляў у Брэст, што атрыманы крэдыт яшчэ на 150 тон жыта, з якога выдзелена: гаспадаркам Лунінецкай гміны - 30 тон, Лахвенскай - 20, Чучавіцкай - 40 тон і гэтак далей [85, с. 256].

Створаны ў Столінскім павеце камітэт “Зімовая дапамога” (“Zimova pomoc”) выдзеліў у 1938 г. беспрацоўным 11 860 кг жыта, 91 184 кг бульбы, 300 м3 дроў. Для арганізацыі харчавання 1040 дзяцей з маламаёмасных сямей выдзялялася 600 кг цукру, 825 кг кавы, 6 тон бульбы. Было таксама створана дабрачыннае таварыства “Caritas”, якое дзейнічала пад асабістым патранатам князя К. Радзівіла, яно выдзеліла больш 3000 злотых дзецям беднякоў на абутак і адзенне [88, с. 138-139]. 
Большасць сялян Палескага ваяводства не мелі магчымасць узяць неабходныя крэдыты на льготных умовах для паспяховага вядзення сваёй сельскай гаспадаркі. Дзяржаўны банк за крэдыты на куплю зямлі браў не менш 12% гадавых. Акрамя таго, памешчыкі валодалі правам выбару пакупніка і таму патрабавалі за зямлю вельмі высокую плату і нярэдка ў доларах. Так, у канцы мая 1922 г. Брэсцкі Зямельны камісарыят прыслаў прадстаўнікоў у Лахвенскую гміну Лунінецкага павета і абвясціла сялянам, што хто мае намер атрымаць зямлю ў арэнду з двара “Лахва”, то няхай прыедзе ў Лунінец і прывязе грошы з мэтаю атрымання кантракту на арэнду зямлі. Сяляне вёскі Любенскае з ахвотай згадзіліся, бо мелі вельмі мала ўласнай зямлі. На цэлую вёску, якая налічвала 800 асоб, прыпадала зямлі і пашы толькі каля 900 дзесяцін, з іх прыдатных для пахаты - каля 400. Сяляне сабралі 3 мільёны марак, прадаўшы хто што меў: коней, кароў і г. д., і выехалі ў Лунінец.

Аднак прадстаўнікі Зямельнага камісарыяту не з`явіліся, разам з тым двор “Лахва” быў заарэндаваны панамі Левандоўскім і Ленкевічам, якія ўжо ад сябе здаюць у арэнду сялянам землі. Такім чынам, прадстаўнікі Зямельнай камісіі падманулі сялян, а таксама навялі іх на страты. Аб гэтым пасламі ад Беларускай сялянска-работніцкай грамады быў пададзены пратэст у Сейм Рэчы Паспалітай 15 сакавіка 1923 г. [54, с. 23].

Бадай адзінае прыемнае для сялян выключэнне - банк, заснаваны Беларускай сялянска-работніцкай грамадой 8 лістапада 1925 г. Аддзяленне гэтага банка існавала ў Пінску і прадастаўляла сялянам на льготных умовах невялікія крэдыты на пакупку зямлі за кошт паявых узносаў, працэнтаў па ссудам і некаторых іншых банкаўскіх аперацый [102, с. 92; 18, с. 401, 425; 36, Арк. 4; Дадатак 9].
УДЗЕЛЬНАЯ ВАГА СЕЛЬСКАГАСПАДАРЧЫХ УГОДДЗЯЎ ПА ПАЛЕСКАМУ ВАВОДСТВУ [60, с. 39]
	пашня
	луга
	пастбішча
	лясы
	сады і агароды
	забалочаныя

	22,8%
	19,5 %
	10,4%
	25,8%
	0,9%
	20,6%


ДРОБНЫЯ ГАСПАДАРКІ ПАЛЕСКАГА ВАЯВОДСТВА [58, с. 38]
	тыс. гаспадарак
	менш 2 га
	2-7 га
	5-20 га
	20-100 га

	141,3
99,5%
	20,4

14,4%
	47,3

33,3%
	66,1

46,5%
	7,5

5,3%


Неабходна адзначыць, што для сялян розныя падаткі былі вялікім цяжарам. Базавая стаўка зямельнага падатку складала на гаспадарку да 5 га - 2,26 злотых з 1 га, 5-15 га - 2,12 злотых, 15-60 га - 1,89 злотых, акрамя таго трэба дабавіць так званае “мясцовае дапаўненне” ў памеры 100% ад базавага падатку з сувязі з крызісам, ураўняльны падатак, на маёмасць, узносы на экспартную прэмію (дзеля таго, каб памешчык мог вывозіць хлеб за мяжу і прадаваць яго там па танным кошце - за гэта ўрад плаціў яму прэмію, сродкі на якую ішлі з кішэні мясцовых сялян), на ўтрыманне мясцовай адміністрацыі [22, с. 16].

З мэтай павышэння якасці апрацоўкі зямлі і вядзення сельскай гаспадаркі польскія ўлады праводзілі штогод розныя сельскагаспадарчыя выставы-продажы і конкурсы сярод мясцовых сялян. Напрыклад, 30 верасня 1928 г. па ініцыятыве Палескага акруговага Таварыства сельскай гаспадаркі (ПАТСГ) ў вёсцы Парэчча Пінскага павета прайшла дэманстрацыя жывёлагадоўлі, на якую з Парэцкай гміны дастаўлена 76 галоў буйной рагатай жывёлы і 47 коней. Дэманстрацыя была адкрыта ў прысутнасці пана старасты В. Балдона, віцэ-прэзідэнта ПАТСГ у вёсцы Парэчча А.Я. Сянкевіча. Судзейская камісія ў складзе п. В. Арды, інспектара самакіравання, Я. Чэрэйскага, ветэрынарнага ўрача, і А. Пінінскага выдала 6 пахвальных грамат, 4 плуга і 11 грашовых узнагарод. Іх атрымалі:

- п. Тадэвуш Арда з в. Дастоева - пахвальную грамату за развядзенне нізкарослай жывёлы;

- п. Ян Сенкевіч з Кажэнева - за бугая чырвона-польскай пароды;

- п. Вітольд Арда з Навошчыц - адзін пахвальны ліст за кабылу напалову арабскай пароды, другі - за жарабца;

- п. Юзаф Цырман з Дастоева і Мікалай Раманюк - пахвальныя лісты.

Плугі атрымалі сяляне Адам Мельнік, Сяргей Бутыч, Юзаф Цырман, Раман Кандрацюк.

Узнагароды па 15 злотых атрымалі Ян Таранюк, Якуб Чугай, Шыман Барпанек, Мікалай Рамнюк, Даніла Саўчук.

Узнагароды па 10 злотых атрымалі Ян Кандрацюк, Максім Антонік, Юзаф Каленскі, Антон Кандрацюк. 

Асноўнай мэтай правядзення дэманстрацыі было “заахвочванне далейшага развіцця рацыянальнай жывёлагадоўлі ў Парэцкай гміне Пінскага павета” [86, с. 173-174].

У 1930 г. на праведзеным конкурсе на лепшую сельскагаспадарчую прадукцыю сярод сялян Брэсцкага, Пінскага, Лунінецкага паветаў, першае месца па вырошчванню парасят заняла Ганна Макоўская з Лахвы [85, с. 256].

Сяляне задыхаліся ад недахопу зямлі, церазпалосіцы - у вёсцы нарастала сацыяльная напружанасць, каб зняць яе і забяспечыць прадуктовую бяспеку краіны польскаму ўраду жыццёва неабходна было як мага хутчэй правесці тут аграрную рэформу.

10 ліпеня 1919 г., у перыяд пад’ёму ў Польшчы рэвалюцыйнага руху, Сейм пасля працяглых дыскусій па прапанове ўрада Падэрэўскага прыняў так званыя “Прынцыпы зямельнай рэформы і адзяржаўлення лясоў” - першы закон аб аграрнай рэформе, згодна якому ствараўся дзяржаўны зямельны фонд з свабодных зямель, якія ў выніку войн засталіся без гаспадароў [124, s. 80; 135, s. 8], а таксама праводзіўся выкуп і парцэляцыя часткі памешчыцкіх зямель звыш устаноўленага максімальнага памеру зямлі: для Заходняй Беларусі і Заходняй Украіны гэты максімум вызначаўся ў 400 га, у той час як для этнічнай Польшчы - 180 га. Але ўладальнікі семянных, жывёлагадоўчых, рыбных і іншых спецыялізаваных, а таксама высокапрадукцыйных гаспадарак вызваляліся ад прымусовай парцэляцыі належачай ім зямлі.
У кіруючых колах палітычных партый і ўрадавых сферах ішло абмеркаванне розных праектаў аграрнай рэформы. У Сейме была створана камісія аграрных рэформ. “Сейм спрабаваў заваяваць сялянства аграрнай рэформай”, - пісаў вядомы польскі палітычны дзеяч В. Студніцкі. Гэты закон не быў апублікаваны ў дзяржаўным друкаваным органе “Dziennik ustaw Rzeczy Pospolitej Polskiej”, а пагэтаму не прыняў сілу закона і не меў абавязковай сілы [52, с. 25].
Праз год - 15 ліпеня 1920 г. - у час найбольшай небяспекі для існавання Польскай дзяржавы, калі Чырвоная Армія стаяла пад сценамі Варшавы і пад пытаннем было само існаванне незалежнай рэспублікі, Сейм у хуткім парадку, нават без абмеркавання, аднагалосна прыняў новы - больш радыкальны - закон аб зямельнай рэформе: “Выканаўчыя правілы да закону аб зямельнай рэформы ад 10 ліпеня 1919 г.”, якія прадугледжвалі надзяленне зямлёю малазямельных і беззямельных сялян - выкуп яе за палову рыначнага кошту зямлі [21, с. 181; 30, с. 140; 52, с. 25; 99, с. 198-199]. 80% утвараемага зямельнага фонду вызначалася менавіта для гэтай катэгорыі сялян. Першынства ў набыцці зямлі адводзілася інвалідам вайны, сельскагаспадарчым рабочым і малазямельным сялянам. Меркавалася аказанне ім дзеля набыцця зямлі вялікай дапамогі ў форме ільготных крэдытаў. 

 У першай польскай канстытуцыі Другой Рэчы Паспалітай, прынятай Сеймам 17 сакавіка 1921 г., нічога не гаварылася аб аграрнай рэформе, падкрэслівалася толькі неабходнасць змянення аграрнага строю краіны. Разам з тым зацвярджалася недатыкальнасць любой прыватнай уласнасці, што ставіла пад сумненне адпаведнасць прынятага закона аб аграрнай рэформе Канстытуцыі, таму на практыцы быў ажыццёўлены зусім іншы праект рэформы - больш кансерватыўны, але магчымы для рэалізацыі [26, с. 7; 96, с. 34; 106, с. 406; 117, с. 194; 132, p. 128; 134, s. 2-3]. 

Грашовая ўзнагарода за адчужэнне ў дзяржаўны фонд зямлі ўстанаўлівалася ў палову цаны, а прадавалася сялянам па рыначнай. З маёнткаў, за якія выплачвалася звыш 500 тысяч марак, утрымлівалася ад 5 да 30% у фонд надзелу зямлёю бедных, заслужаных ваенных, інвалідаў і салдат. Аплату за зямлю ўласнікі атрымлівалі не наяўнымі грашыма, а 4%-мі часовымі распіскамі, якія ў будучым павінны былі быць заменены 4%-й дзяржаўнай рэнтай. Тым, каму выдзяляліся парцэлы, дзяржава павінна была выдаць доўгатэрміновую пазыку праз сельгасбанк, а інваліды і салдаты польскай арміі атрымоўвалі яе бясплатна [52, с. 26].

17 снежня 1920 г. польскі Сейм па прапанове ўрада Вінцэнта Вітаса прыняў закон аб асадніцтве [Дадатак 10, 11]. Гэты закон падзяляўся на дзве часткі, якія дапаўнялі адна другую і складалі неразрыўнае адзінства. Першая з іх устанаўлівала парадак надзялення зямлёю дабраахвотнікаў і заслужаных салдат польскай арміі, па другой пачынаў існаваць асобны зямельны фонд з плошчаў на ўсходніх землях Рэчы Паспалітай. Гэтыя землі былі вызначаны для рассялення асаднікаў [17, с. 17; 53, с. 172; 55, с. 41]. 

У распараджэнні старшыні галоўнага зямельнага ўпраўлення ад 23 красавіка 1921 г. тлумачыцца, каго закон разумеў пад салдатамі польскай арміі. Гэта радавыя, сяржанты, афіцэры і прыроўненыя да іх служачыя польскай арміі і падраздзяленняў добраахвотнікаў (апалчэнцаў), якія неслі ваенную службу не менш чатырох месяцаў. Да іх ліку адносіліся і генералы. Усе яны мелі права на бясплатнае надзяленне зямлёю. Згодна з законам не маглі атрымаць зямлі тыя салдаты, якія былі пакараныя за злачынствы супраць узброеных сіл польскай дзяржавы, а тасама тыя, што самавольна бралі ў карыстанне чужыя землі [78, с. 202; 101, с. 69].

У першую чаргу гэта адносілася да салдат-беларусаў, украінцаў і палякаў, мабілізаваных у армію ўсходней Варшавы і якія да гэтага прымалі ўдзел у размеркаванні памешчыцкіх зямель [29, с. 253-254; 68, с. 9].
У канцы 1924 г. урад В. Грабскага выступіў з новым законапраектам па аграрнаму пытанню. 26 ліпеня 1925 г. Сейм пры прамой падтрымцы праўрадавых партый ППС і “Вызваленне” адхіліў заканапраект левых партый і прыняў шырокавядомы “Закон аб правядзенні зямельнай рэформы”, які ўвайшоў у гісторыю пад назвай “Закон аб парцэляцыі і асадніцтве” [1, с. 7; 20, с. 88; 63, с. 120; 98, с. 103; 120, s. 112; 126, s. 215; 143, s. 297]. 
28 снежня 1925 г. Сеймам быў прыняты канчатковы варыянт аграрнай рэформы, які фактычна адмяніў зямельную рэформу 1920 г. - гэты варыянт дапускаў магчымасць адчужэння прыватных зямель праз выкуп па кошту, вызначаным урадам, акрамя таго прадугледжваў пашырэнне прывілеяў памешчыкаў, а таксама свабодны продаж зямлі па рыначным кошце. Акрамя таго, памешчык мог выбіраць надзел зямлі пад правядзенне парцэляцыі – зразумела, што там была найгоршая зямля. Законам прадугледжвалася парцэляцыя 200 000 га зямлі штогод (на працягу першых дзесяці гадоў) [13, с. 44; 133, s. 21; 134, s. 6]. 

На падставе распараджэння Савета Міністраў Польшы ад 23 сакавіка 1921 г. (Збор законаў Рэчы Паспалітай, 1921 № 30 - 178) на тэрыторыі Палескага ваяводства была створана Палеская акруговая дэлегатура з цэнтрам у горадзе Брэсце дзеля правядзення аграрнай рэформы і нагляду за стварэннем фонда свабодных зямель, выдачы асаднікаў надаўчых актаў на атрыманне зямлі [Дадатак 12], парцэляцыі, хутарызацыі сялянскіх гаспадарак і ліквідацыяй сервітутаў. Палеская акруговая дэлегатура падпарадкоўвалася Галоўнай зямельнай управе.

Дзейнасць камісіі распаўсюджвалася на Брэсцкі, Драгічынскі, Камень-Кашырскі, Кобрынскі, Косаўскі, Лунінецкі, Пінскі, Пружанскі, Сарненскі паветы Палескага ваяводства.

Згодна распараджэнню Савета Міністраў Польшчы ад 20 сакавіка 1922 г. (Збор законаў Рэчы Паспалітай 1922 № 41 - 345) Палеская акруговая дэлегатура была пераіменавана ў Палескае акруговае зямельнае ўпарадкаванне Галоўнай зямельнай управы з цэнтрам у г. Брэсце.

Акруговая зямельная ўправа мела наступныя аддзелы:

· адміністрацыйны (кіраваў работай управы);

· сельскагаспадарчы (займаўся правядзеннем парцэляцыі і надзяленнем асаднікаў зямлёю);

· тэхнічны (кантраляваў правядзенне зямельна-тэхнічных работ);

· аддзел меліярацыі.

Пры ўправе функцыянаваў акруговы зямельны камісарыят, які разбіраў спрэчныя пытанні, узнікаўшыя пад час правядзення рэформы: асабліва пад час хутарызацыі, ліквідацыі сервітутаў; праводзіў ацэнку стану зямель для фонду аграрнай рэформы, вызначаў плошчу зямлі ў памешчыцкіх маёнтках, якія належалі парцэляцыі. Кіраўніком камісарыята з`яўляўся старшыня акруговай зямельнай управы. Членамі яго былі ваявода, акруговы суддзя, прадстаўнікі ад Міністэрства сельскай гаспадаркі, акруговай зямельнай управы і 6 членаў ад землеўладальнікаў. Акруговы зямельны камісарыят з`яўляўся апеляцыйным органам у адносінах да акруговай зямельнай управы [52, с. 26].

У адпаведнасці з законам ад 11 жніўня 1923 г. (Збор законаў Рэчы Паспалітай, 1923 № 90 - 706) камісарыят перайшоў пад уладу Міністэрства сельскай гаспадаркі і зямельных рэформ.

У 1932 г. згодна закону ад 17 лютага 1932 г. (Збор законаў Рэчы Паспалітай, 1932 № 19 - 129) на чале камісарыята прызначаўся ваявода. У 1933 г. згодна распараджэння прэзідэнта Рэчы Паспалітай ад 27 кастрычніка 1933 г. Палеская акруговая зямельная ўправа ліквідавалася, а яго функцыі перайшлі да сельскагаспадарчага аддзела ваяводскай управы [33, Арк. 1-2]. 

У паветах ствараліся павятовыя зямельныя камісарыяты, які падпарадкоўваўся акруговай дэлегатуры, на чале якіх стаяў павятовы зямельны камісар, і падпарадкоўваўся ў сваёй дзейнасці акруговаму камісару. Сетка іх была зацверджана старшынёй галоўнага зямельнага ўпраўлення 10 ліпеня 1922 г. На чале павятовага зямельнага ўпраўлення знаходзіўся камісар. У адрозненне ад адміністрацыйна-тэратарыяльнага дзялення павятовыя зямельныя ўпраўленні не падзяляліся на больш дробныя структурныя адзінкі [56, с. 94].

Асноўная мэта, якую праследаваў ўрад Другой Рэчы Паспалітай была ў тым, каб умацаваць на тэрыторыі Палескага ваяводства эканамічныя пазіцыі найбольш заможнай часткі сялянства, з якой меркавалася стварыць сваю палітычную апору на новадалучаных землях і з дапамогай якіх меркавалася стварыць тут надзейную прадуктовую базу: “Земельное устройство Речи Посполитой Польши должно опереться прежде всего на сильные, здоровые и способные к интенсивной продукции крестьянские хозяйства” [5, с. 22; 25, с. 39; 64, с. 45; 96, с. 35; 133, s. 24]. Акрамя таго, з гэтай жа мэтай, меркавалася насадзіць на пустуючых землях Заходняй Беларусі ваенных асаднікаў-каланістаў з ліку “легіянераў” - былых удзельнікаў савецка-польскай вайны 1919-1920 гг., забяспечыць памешчыкаў сродкамі для ўзнаўлення разбуранай гаспадаркі, умацаваць становішча найбольш заможных сялян, пашырыць унутраны рынак. 

Засяленне беларуска-украінскіх акраін польскімі каланістамі пачалося яшчэ ў 1920 г., калі гэтыя тэрыторыі былі акупаваны польскімі войскамі [58, с. 13]. У снежні 1920 г. Сеймам быў прыняты закон, паводле якога ўсе бежанцы-беларусы, якія не вярнуцца дадому да 1 красавіка 1921 г., пазбаўляюцца сваёй зямлі, а на гэтых землях урад вырашыў таксама пасяліць ваенных і цывільных асаднікаў [63, с. 121]. Але на практыцы гэты закон фактычна не выконваўся - мясцовыя ўлады часта прадастаўлялі зямлю і тым сялянам, якія вярнуліся дадому пазней азначанага тэрміну. 

 На канферэнцыі вавод і начальнікаў зямельных аддзелаў генерал Янушкевіч казаў: “Мы павінны ясна ўсведамляць, што без умацавання польскага элемента немагчыма весці барацьбу за ўсходнія землі. Найбольш рашучым саюзнікам у гэтай барацьбе будзе вясковы асаднік. Таму трэба як мага больш іх адбіраць з Цэнтральнай Польшчы... Польская культура павінна гаспадарыць на паўночна-ўсходніх ускраінах...” [29, с. 253]. 
Урад меркаваў з дапамогай асаднікаў дасягнуць таксама яшчэ некалькіх важных мэт:

1. Аблегчыць мабілізацыю ў польскую армію (ваенаслужачыя мелі магчымасць атрымаць надзел зямлі);

2. З дапамогай перасялення на ўсход жыхароў карэннай Польшчы, урад спрабаваў зменшыць зямельны голад у цэнтральных ваяводствах краіны;

3. Падтрымаць і ўмацаваць пазіцыі буйных землеўладальнікаў;

4. Стварыць надзейную прадуктовую базу на выпадак вайны;

5. Канцэнтраванне ўздоўж савецкай мяжы асаднікаў давала магчымасць выкарыстаць іх супраць савецкай улады ў выпадку ваеннай неабходнасці;
6. Падтрымаць антысавецкія элементы, якія ў будучым можна было выкарыстаць у выпадку вайны з Савецкім Саюзам;

7. У абавязак асаднікаў уваходзілі таксама збор звестак агентурнага характару, дапамога ў барацьбе з партызанамі  і садзейнічанне пры аб`яўленні прызыву ва ўзброеныя сілы, арганізацыя варты для мастоў і чыгунак [29, c. 253; 56, с. 96-97; 68, с. 24; 101, с. 72-73]. Асаднікі ігралі таксама ролю запаснога ўзброенага атраду, гатовага ў выпадку неабходнасці выконваць некаторыя паліцэйскія функцыі [80, с. 96].
Для вызначэння зямель, якіх можна было адвесці пад “асады“ ствараліся сумесныя камісіі з прадстаўнікоў Міністэрстваў рольных рэформ, фінансаў, вайсковых спраў. Галоўнымі крытэрыямі былі: якасць і колькасць свабоднай зямлі, а таксама яе аддаленасць ад шляхоў зносін. Так, прадстаўнік Міністэрства вайсковых спраў паручнік Лявон Грушніцкі 26-27 кастрычніка 1922 г. ездзіў у маёнтак Толшча Высока-Літоўскай гміны Брэсцкага павету для агляду зямель пад будучыя асады - дзяржава кампенсавала яму кошт чыгуначнага білету ў 1000 марак, а таксама праезд амнібусам ад станцыі да месца прызначэння - 400 марак [35, Арк. 32]. 

Падбор асаднікаў і размеркаванне іх фактычна ажыццяўляў Генштаб. Падбіралі і размяркоўвалі асаднікаў сістэмна. Уся займаемая пад асады зямля, а таксама бліжэйшыя тэрыторыі разбіваюцца на сектары, пры чым “улічваецца ваенны профіль”. Рэгулярна праводзіліся ваенныя заняткі. Ніжэйшае звяно кіруецца афіцэрам, які таксама жыве тут жа ў асадзе. Далей ідуць гмінныя, павятовыя і акружныя арганізацыі. Паміж гэтымі арганізацыямі існуе пастаянная сувязь і дысцыпліна як у войску. Асаднікі падпарадкаваны вышэйшаму ваеннаму камандаванню, разам з тым трымаюць непасрэдную сувязь з тымі часцямі войск, якія расквартараваны ў дадзенай мясцовасці [15, с. 40; Дадатак 13].   
Палескае ваяводства мела стратэгічна важнае - памежнае - значэнне, таму яно павінна было быць густа заселена перасяленцамі з Польшчы. Першапачаткова планавалася перасяліць на Палессе з цэнтральнай Польшчы каля 100 тысяч каланістаў. Гэтая тэрыторыя здавалася кіраўніцтву Міністэрства ўнутраных спраў Польшчы найбольш надзейнай і паспяховай, таму што мясцовае насельніцтва “не мела ніякай нацыянальнай свядомасці, было палітычна малаарганізаваным”,  таму для правядзення каланізацыі на думку польскіх улад не павінна было нічога пашкодзіць [69, с. 34; 80, с. 98].
Ваенным каланістам для арганізацыі гаспадарак дзяржава бясплатна выдзяляла коней, буйную рагатую жывёлу, свіней. Толькі ў 1922 г. ваенныя асаднікі Брэсцкага павета атрымалі 180 коней, 200 кароў, 90 авечак, 140 свіней, 4000 пудоў зерня для пасеву, 5000 пудоў бульбы [60, с. 31; Дадатак 14, 15, 16]. 
Ужо ў пачатку 1923 г. для асаднікаў ў Палескім ваяводстве было выдзелена 128 тысяч гектараў: Брэсцкі павет - 6 тысяч га, Пружанскі - 5,5 тыс., Драгічынскі - 8 тыс., Кобрынскі - 6 тыс., Косаўскі - 10 тысяч га. Да 1 студзеня 1923 г. тут расселены 991 асаднік. З іх 20-25% складалі афіцэры, прыкладна столькі ж - інваліды і асабліва вызначыўшыяся ў савецка-польскай вайне легіянеры. Кожны асаднік атрымоўваў пасведчанне і знак асадніка  [58, с. 17; 101, с. 77]. Але не ўсе асаднікі змаглі арганізаваць тут сваю гаспадарку, таму некаторыя з іх прадалі сваю зямлю і выехалі назад у Польшчу, таму на 1929 г. у Палескім ваяводстве налічвалася ўжо прыблізна 900 асаднікаў, якія валодалі каля 128 тысячамі га зямлі [61, с.161; 88, с. 137].

Большасць асаднікаў атрымоўвала ў Палескім ваяводстве па нізкім кошце ці навогул бясплатна па 15-45 га зямлі ў залежнасці ад воінскіх заслуг і звання: па прынятаму правілу палкоўнік атрымоўваў 30 гектараў зямлі, капітан - 20, паручнік - 15, радавы - каля 9-10 га, але былі і такія асаднікі, якія атрымалі толькі па 3-5 гектараў зямлі. Асаднікамі станавіліся таксама і генералы - адзін з бліжэйшых паплечнікаў Ю. Пілсудскага генерал Жалігоўскі па вельмі нізкім кошце набыў у Драгічынскім павеце звыш 500 га зямлі, а таксама вялікую яе колькасць у іншых ваяводствах [96, с. 37; 101, с. 73-74]. Пры надзяленні зямлёю асаднікаў, польскія ўлады ўлічвалі ў першую чаргу іх ваенныя заслугі і лаяльнасць да польскага панавання на гэтых землях, і толькі ў другую на іх здольнасць займацца сельскай гаспадаркай. Некаторыя асаднікі Палескага ваяводства былі добра вядомы сваёй храбрасцю і мужнасцю, праяўленнымі пад час савецка-польскай вайны - напрыклад, асаднік Ялінскі (асада Сялец Пружанскага павета) быў узнагароджаны чатырма польскімі ордэнамі “Віртуці Мілітары” [93, с. 107]. 
Дзеля атрымання зямлі асадніку неабходна было знайсці двух паручыцеляў, якія б неслі адказнасць у выпадку яго неплацежаздольнасці [41, Арк. 11]. Здараліся і унікальныя выпадкі: у маёнтку Баравікі Косаўскай гміны Косаўскага павету перасялілася з Кракаўскага ваяводства сям’я ваеннага асадніка Францішка Стылінскага. Бацька атрымаў 44,79 га зямлі, а яго сыны: Мар’ян - 25,03 га, Ян Стылінскія - 24,69 га. Пры гэтым бацька з сынамі выступілі паручыцелямі адзін аднаго. Гэтыя асаднікі сумесна валодалі шматлікімі прыладамі працы, вялікай колькасцю сельскагаспадарчай жывёлы і птушак, кожны з іх уносіў на свой надзел больш чым тону ўгнаенняў, што забяспечвала на іх землях добры ўраджай [38, Арк. 63].
Памер аплаты за зямлю быў прыроўнены да 30-100 кг збожжа за 1 га штогод з выплатай дзяржаве на працягу 30 гадоў, пачынаючы з пятага года пасля атрымання зямлі. Дзяржава аказвала дапамогу натурай або грашыма для абзавядзення гаспадаркай. На гаспадарку выдзялялася 80 м3 будматэрыялаў і 2 млн марак грашыма, інвентаром або зернем. Асаднік павінен быў пасяліцца на сваім водрубе на працягу года і ў трохгадовы перыяд асвоіць яго [52, с. 27].

Некаторыя асаднікі атрымоўвалі нават па два і больш надзелаў: напрыклад, у Валовельскай гміне Драгічынскага павета надзелы № 19 і № 19а дасталіся Феліксу Следзю, а надзелы № 20 і № 22 - Феліксу Паўлоўскаму, надзелы № 4 і № 4а плошчай больш за 25 га атрымаў асаднік Жыгімонт Шляхетка [51, с. 62; 63, с. 120-121]. На кожнага асадніка ў Палескім ваяводстве ў сярэднім прыпадала 23,7 га, у той жа час у Віленскім - 16,5 га, у Навагрудскім - 18,5 га Большыя надзелы асаднікаў Палескага ваяводства можна растлумачыць нізкай якасцю выдзяляемай ім тут зямлі [93, с. 44]. 
Асаднікам праз Дзяржаўны банк выдаваліся ільготныя крэдыты звычайна пад 4, 7 або 12% гадавых, але здараліся асобныя выпадкі, што некаторыя з іх не маглі своечасова выплаціць патрабуемыя сродкі: так, у 1930 г. асаднік маёнтка Варацэвічы Іванаўскай гміны Драгічынскага павету Ісідор Ласковіч не здолеў своечасова выплаціць узятую пазыку з працэнтамі ў памеры 1073,33 злотых (№ пазыкі 232454). Банк абавязаў яго выплаціць гэтую суму на працягу двух наступных гадоў [43, Арк. 5].
У сувязі з тым, што многія асаднікі да вайны не мелі ніякіх адносін да сельскай гаспадаркі, для іх ствараліся спецыяльныя курсы, на якіх вучылі асновам правільнага вядзення сельскай гаспадаркі. Усе асаднікі аб`ядноўваліся ў саюз, які атрымаў назву “Саюз былых абаронцаў усходніх ускраін” [67, с. 24].

На месцах ствараліся розныя гурткі і арганізацыі - “Кулкі Рольнічэ”, “Каса Стэфчыка”, “Стшэлец” і іншыя, дзе галоўную ролю ігралі асаднікі. Яны вучылі сялян новым метадам вядзення сельскай гаспадаркі, арганізоўвалі спартыўныя спаборніцтвы, тэатральныя і музычныя прадстаўленні [15, с. 48; Дадатак 17, 18, 19]. Так, у Луніне Саюзам сельскай моладзі былі арганізаваны спецыяльныя сельскагаспадарчыя курсы, у 1929 г. адна група сялян займалася ў вёсцы Дубай, а другая ездзіла ў Сарны і вывучала здабычу, апрацоўку і выкарыстанне торфу і праходзіла вытворчую практыку [85, с. 256]. 
Акрамя таго, ствараліся сельскагаспадарчыя гандлёвыя таварыствы і аб`яднанні сельскіх гаспадынь. Сельскагаспадарчыя таварыствы ўтрымоўвалі свае крамы па продажы прадуктаў паляводства, жывёлагадоўлі. Улады ўсяляк падтрымлівалі прыватнаўласніцкія настроі сялян, заахвочвала развіццё заможных гаспадарак. Спецыяльныя аграномы выязджалі ў вёскі з мэтай арганізацыі сельскагаспадарчых таварыстваў [61, с. 161; 91, с. 71]. 
Частка асаднікаў здавала свае землі ў арэнду мясцовым сялянам - гэта давала каланістам магчымасць працягваць несці ваенную службу, працаваць у банку, на пошце, чыгунцы [98, с. 28-29].

Для таго, каб папярэдзіць нерацыянальнае выкарыстанне грошай, выдзеленых на крэдыты, урадам устанаўліваліся праверкі гаспадарак. Пры выкарыстанні пазык не па прызначэнні асадніку пагражалі такія меры пакарання, як датэрміновае вяртанне грошай, ці, у выключных выпадках, пазбаўленне ўчастка. У выніку такіх праверак у 1930 г. сваіх участкаў было аазбаўлена 36 асаднікаў Брэсцкага павета [56, с. 97]. 
Варта адзначыць, што асаднікі сумесна з паліцыяй разганялі мітынгі і сходы, сазваныя беларускімі дэпутатамі Сейма. Так, 6 мая 1924 г. імі быў сарваны мітынг у Пружанах, 8 мая - у Даўгінаве, дзе збіралася болей чым па 2000 чалавек, а 25 мая - зноў у Пружанах [2, с. 43; 101, с. 75].

У 1924 г. асаднікі і найбольш заможныя сяляне, спецыяльна сазваныя з Пружанскага, Косаўскага, Драгічынскага паветаў, разагналі мітынг сялян сабраны пасламі Сейма ў мястэчку Картуз-Бяроза Пружанскага павета [15, с. 49]. У часе прамовы пасла Валошына группа асаднікаў пачала свістаць, тупаць нагамі, пхацца праз народ да трыбуны, але дэлегаты стаялі разам, не дапускаючы асаднікаў да трыбуны. Тады нападаючыя разбіліся на групы па 10-15 чалавек з камандай старшага па чыну, у якіх былі чырвона-белыя павязкі і какарды, і пачалі біць удзельнікаў сходу. Аб гэтым здарэнні таксама быў пададзены пратэст у Сейм Рэчы Паспалітай [54, с. 92].
У мэтах асабістай бяспекі асаднікі сяліліся супольна хутарамі, мелі права насіць і валодаць зброяй - кожны асаднік меў халодную зброю, вінтоўку і рэвальвер, а некаторыя - па некаторых звестках - нават ручныя кулямёты, [19, с. 356-357; 67, с. 24] - усе меры перадасцярогі не былі дарэмнымі, бо назіраліся выпадкі разгрому асадніцкіх хутароў і памешчыцкіх маёнткаў партызанамі і паўстаўшымі сялянамі: напрыклад, 19 чэрвеня 1922 г. імі спалены маёнтак Добрае Дрэва Лунінецкай гміны Лунінецкага павета, а таксама вёскі Беразное і Дубянец, а ў ноч на 26 жніўня 1923 г. яны разграмілі паліцэйскі ўчастак, гмінную ўправу і асаду ў  мястэчку Целяханы Косаўскага павета, а 24 верасня 1924 г. маёнтак Юзефуў Беразноўскай гміны Пінскага павету, у ноч з 2 на 3 кастрычніка 1924 г. партызанскі атрад у складзе 30 чалавек разграміў маёнтак і атакаваў пастарунак у Кажан-Гарадку Столінскага павета [95, с. 68; 98, с. 61; 102, с. 42, 55; 111, с. 27].

Самым вядомым выступленнем сялян супраць асаднікаў стала так званае “Навасёлкаўскае паўстанне сялян” 1933 г. 25 ліпеня 1933 г. у вёску Ляплёўка Кобрынскага павета [Дадатак 20] прыехаў секвестратар з 3 паліцэйскімі і стаў забіраць за нядоімкі каштоўную маёмасць і жывёлу. Сяляне прагналі паліцэйскіх, але, пакідаючы вёску, тыя адкрылі агонь і смяротна паранілі камуніста Лявона Баганскага. Ноччу ў Ляплёўку прыбыў атрад паліцэйскіх і правёў крывавую пацыфікацыю [31, с. 127].

Брэсцкі акруговы камітэт КПЗБ прыняў рашэнне ў адказ на гэтае злачынства правесці паход сялян на маёнтак братоў Марачэўскіх. Вечарам 3 жніўня 1933 г. узброеная група сялян некалькіх вёсак Кобрынскага павета разграміла двары асаднікаў хутара Бельск - Казіміра Ксёнскага, Францішка Костка і Анджэя Выжыкоўскага - і захапіла там толькі рэвальвер, наган, вінтоўку, шаблю, сядло - такім чынам чуткі аб небывалым узбраенні асаднікаў аказаліся перабольшанымі [3, с. 177]. Болей ста ўзброеных сялян рушыла на пастарунак у вёсцы Навасёлкі, дзе на некалькі гадзін завязалася перастрэлка з прадстаўнікамі праваахоўчых органаў. На досвітку падыйшоў атрад паліцыі з Брэста, з дапамогай якога паўстанне было падаўлена. Ваенна-палявы суд у Кобрыне прыгаварыў 8 сялян да смяротнай кары, а Р. Каплан трохі пазней да 15 гадоў турэмнага заключэння. З-за масавага пратэсту мера пакарання была зменена на пажыццёвае заключэнне  [57, с. 98; 65, с. 288-289; 101, с. 185-186; 102, с. 124-130; 107, с. 9, 233-234].
Разам з ваеннымі асаднікамі дзяржава заахвочвала сюды перасяленне і цывільных асаднікаў, якія займалі месцы чыноўнікаў, настаўнікаў, але гэты працэс у параўнанні з насаджэння ваеннага асадніцтва не набыў такога памеру і размаху. Некаторыя цывільныя асаднікі потым нават перайшлі ў ваеннае асадніцтва. Мяркуючы па дадзеным на 1931 г. найбольш паспяхова ішло насаджэнне асадніцтва ў Брэсцкім павеце - на канец года тут было 25 асад і 197 каланістаў, у 1936 г. - ужо 29 і 193, на 1937 г. - 25 і 204 [80, с. 96; Дадатак 13, 16]. Растлумачыць гэта можна лепшай якасцю зямлі і блізкасцю Брэста-Бужскага - эканамічнага і адміністратыўнага цэнтра павета і ваяводства.              

У цеснай сувязі з насаджэннем асадніцтва ішло правядзенне тут парцэляцыі, якая праводзілася за кошт дзяржаўных і памешчыцкіх зямель, сюды ж уключаліся перайшоўшыя ва ўласнасць дзяржавы пустуючыя землі: уладанні некаторых памешчыкаў непольскага паходжання, былыя ўладанні царскай сям’і і замежных грамадзян і арганізацый, кінутыя маёнткі і сялянскія гаспадаркі, на якіх не аб’явіліся законныя ўладальнікі (бежанцы), а таксама царкоўныя і іншыя землі [72, с. 78; 110, с. 424].

Пры правядзенні парцэляцыі паветы падзяляліся на раёны па катэгорыі зямлі. Так, Пінскі павет дзяліўся на чатыры раёны: першы - паблізу Пінска, ворная зямля чацвёртага класа каштавала 900 злотых за 1 га, пятага - 600, шостага - 400; другі раён - сярэдняя цана зямлі чацвёртага класа - 600 злотых, пятага - 450, шостага - 350 і гэтак далей [52, с. 27; Дадатак 21].        
Варта адзначыць, што ў склад беззямельных уключаны ў асноўным асаднікі. Просты селянін не мог купіць зямлю з-за яе высокага кошту: у 1927 г. адзін га зямлі ў Палескім ваяводстве каштаваў 660 злотых, у Віленскім - 610, у Наваградскім - 830 злотых, а ў цэнтральных ваяводствах Польшчы яна была намнога вышэй - у Варшаўскім ваяводстве - 1320 злотых, у Кракаўскім - 3310 злотых за 1 га. Цана зямлі на Беларусі была самай нізкай з-за яе дрэннай якасці. На кожнага асадніка ў Палескім ваяводстве прыходзілася да сярэдзіны 1932 г. па 23,7 га, па льготным кошце яны атрымалі больш 2/3 распарцэляванай зямлі, астатняяя частка папала ў рукі мясцовых заможных сялян, гандляроў і спекулянтаў [96, с. 36-37]. 
У кастрычніку 1937 г. палескі ваявода Вацлаў Костэк-Бернацкі выдаў да павятовых стараст сакрэтны загад, у якім забараняў праводзіць у адносінах да мяркуемых пакупнікоў зямлі ўсялякую нацыянальную і рэлігійную дыскрымінацыю, але строга-настрага забараніў прадаваць зямлю камуністам незалежна ад нацыянальнасці і веравызнання [8, с. 436].
 Пры прыняцці закона аб вайсковым асадніцтве агаворвалася, што 17% распарцэляванай зямлі павінна адыйсці мясцоваму сялянству, але на практыцы гэтае правіла не выконвалася [104, с. 118]. У выніку парцэляцыі ў Палескім ваяводстве з 338 дробных арандатараў, выказаўшых жаданне купіць зямлю, толькі 22 чалавека атрымалі такую магчымасць [96, с. 36]. Як пісаў былы міністр аграрных рэформ В. Станевіч: “Землі на Усходзе выкарыстаны галоўным чынам на ваеннае асадніцтва” [101, с. 121].

Напрыклад, калі на Бярозаўшчыне, пры агульнай зямельнай плошчы каля 110 000 гектар, звыш 60 000 гектар зямлі належала памешчыкам, асаднікам і кулакам, а на астатняй плошчы, з якіх ворныя землі складалі 23,5 тысяч дзесяцін, вымушаны былі туліцца 57 000 сялян. На едака прыходзілася менш 0,5 гектара ворнай зямлі. Калі ўлічыць, што гэтыя землі былі не самай лепшай якасці, то можна ўявіць, як магла пражыць сям’я з 5-7 чалавек (а такіх сямей было больш паловы) на надзеле ў 3-3,5 гектара [79, c. 56].
Як паведамляў у сваім пісьме ўраду палескі ваявода: “Галеча палешукоў так веліка, як нідзе ў краіне. Ёсць некалькі тысяч гаспадарак, якія каштуюць разам з гаспадарчымі пабудовамі 40-70 злотых. А ёсць і такія гаспадаркі, за якіх … нельга даць і некалькіх злотых. Налічваецца каля 15 тысяч гаспадарак з менш 1 гектара дрэннай зямлі… Спецыфічная з`ява Палесся – не сустракаемая нідзе болей галеча, сельская і гарадская, уласнікаў, якія не разглядаюцца як беспрацоўныя і якія ўжо са снежня ядуць молатую кару і мякіну… - гэта значыць галеча, якую немагчыма параўнаць з найбольш вострай галечай другіх вялікіх і малых цэнтраў у дзяржаве” [96, с. 87].
Становішча сялян Палескага ваяводства было досыць цяжкім, яны масава пакутавалі ад недахопу зямлі, частых неўраджаяў і паводак, высокіх падаткаў і штрафаў, таму недзіўна, што многія з іх з непадробнай радасцю і надзеяй сустракалі ў верасні 1939 г. Чырвоную Армію, але вельмі хутка шмат каго з іх чакала горкае расчараванне.

Падводзячы вынікі трэба адзначыць, што аграрная рэформа польскіх улад характарызавалася перш за ўсё масавым насаджэннем асадніцтва - за 1921-1939 гг. на тэрыторыі Палескага ваяводства было паселена каля 1150 вайсковых і цывільных асаднікаў, якіх польскія ўлады разглядалі ў якасці сваёй палітычнай апоры, супрацьвагі ўплыву тут камуністаў, і таму перадалі ім сельскагаспадарчыя землі, якія ў выніку першай сусветнай і польска-савецкай войн, засталіся без гаспадара. Звыш 2/3 распарцэляванай зямлі трапіла ў іх рукі, астатнюю распарцэляваную зямлю атрымалі мясцовыя заможныя сяляне і гандляры. Сяляне Палескага ваяводства праваслаўнага веравызнання зямлі пры правядзенні парцэляцыі амаль не атрымалі з-за яе высокага кошту і свайго цяжкага матэрыяльнага становішча, а таксама мэтанакіраванай палітыкі польскіх улад - у рукі гэтых сялян перайшло менш 17% распарцэляванай уладамі зямлі. 

З правядзеннем аграрнай рэформы ў разглядаемы перыяд паскаралася эканамічная дыферэнцыяцыя сялянства Палескага ваяводства і масавае разарэнне яго бяднейшай часткі, што было заканамерным і непазбежным вынікам развіцця капіталістычных адносін.
ГЛАВА 3. КАМАСАЦЫЯ СЕЛЬСКАЙ ГАСПАДАРКІ І ЛІКВІДАЦЫЯ СЕРВІТУТАЎ У ПАЛЕСКІМ ВАЯВОДСТВЕ
У плане правядзення аграрнай рэформы прадугледжвалася і ліквідацыя церазпалосіцы (камасацыя). Гэта азначала правядзенне масавай хутарызацыі сялянскіх гаспадарак. 31 ліпеня 1923 г. быў выдадзены закон аб камасацыі, але масава яна стала праводзіцца толькі з 1927 г. Для правядзення камасацыі ўлады падбіралі толькі вопытных і спрактыкаваных людзей, пераважна з былых афіцэраў. Для іх адкрываліся 6-месячныя курсы падрыхтоўкі землямераў [45, Арк. 3 адв]. Акрамя таго, матэрыяльна заахвочваўся ўдзел у правядзенні камасацыі мясцовых навучэнцаў дарожна-будаўнічых і іншых інжынерных школ [44, Арк. 1].

Сяляне павінны былі плаціць за камасацыю кожнага гектара зямлі ў залежнасці ад яе якасці ад 14 да 20 злотых, а таксама за складанне праектаў меліярацыі, утрыманне землеўпарадчыкаў, перанясенне дарог і г.д. Таму камасацыя першапачаткова праходзіла марудна. З мэтай паскарэння хутарызацыі 14 студзеня 1927 г. выдадзена сумеснае распараджэнне Міністэрства зямельных рэформ і Міністэрства фінансаў аб аказанні дапамогі сялянам, якія выходзілі на хутары. На 15-гадовы тэрмін выдаваўся крэдыт: 1200 злотых на перанос будынка і 600 злотых на меліярацыю [1, с. 9; 4, с. 168; 18, с. 401-402; 52, с. 28; 112, с. 91]. Як адзначалі ўрадавыя чыноўнікі, “правядзенне камасацыі было цяжкім з-за вялікіх абшараў зямлі з малай колькасцю паселішч, а таксама з-за крайняй беднасці мясцовага насельніцтва” [47, Арк. 12; 109, с. 40; 137, s. 5].
Перад правядзеннем камасацыі ўлады складалі падрабязны план работ па яе правядзенню, заключалі дамову з землемерам аб аплаце зробленых работ і гэтак далей [37, Арк. 10; 46, Арк. 22]. Памер аплаты за працу землемера залежаў ад якасці камасаванай зямлі, пры гэтым 75% аплаты атрымоўваў падкамісар Земскага камісарыята, 20% - камісар, 5% - сакратар камісарыята [40, Арк. 18; 46, Арк. 22].
Польскія ўлады стараліся правесці камасацыю мірна і нават дэмакратычна. Яны ставілі гэтае пытанне на сялянскім сходзе, і калі большая палова сялян выказвалася супраць, то на гэтых умовах камасацыя не праводзілася. Улады мянялі ўмовы, але не намер правесці камасацыю. 
Польскі ўрад усяляк заахвочваў намер сялян перасяліцца на хутары, у тым ліку і матэрыяльна. Яны маглі зменшыць і нават навогуле зняць плату за правядзенне работ па камасацыі. 30 студзеня 1935 г. 12 сялян в. Глінна Адрыжынскай гміны Драгічынскага павета падалі заяву на імя міністра сельскай гаспадаркі і зямельных рэформ, дзе прасілі зняць з іх плату за хутарызацыю ў сувязі з іх нізкім матэрыльным становішчам. У сваёй заяве сяляне звярталі ўвагу на тое, што яны “самае беднае насельніцтва ў акрузе, часта церпяць ад паводак Каралеўскага канала і ракі Піна” [83, с. 111].
15 лютага 1937 г. сяляне вёскі Кашавічы Жабчыцкай гміны Пінскага павета звярнуліся ў Зямельны камісарыят з просьбай пазбавіць іх ад платы за правядзенне камасацыі, бо яны не маглі яе аплаціць (60% сялян мелі надзел менш 6 га, а якасць зямлі была самай нізкай у Жабчыцкай гміне). З 90 хутарызаваных гаспадарак 60 былі новастворанымі [8, с. 417].
КАМАСАЦЫЯ СЯЛЯНСКІХ ГАСПАДАРАК ПАЛЕСКАГА ВАЯВОДСТВА (1918-1936 гг.)

 [101, c. 164; Дадатак 22]

	колькасць пераселеных вёсак
	колькасць гаспадарак, выйшаўшых на хутары
	плошча зямлі (га), падзеленай на вотрубы

	384
	54883
	500840


Камасацыя ішла вельмі марудна, з вялікімі цяжкасцямі. Так, па планах хутарызацыі ў Палескім ваяводстве ў 1934-1935 гг. выдзелена 25 410 надзелаў з плошчай зямлі ў 226 048 га, на 1936-1937 гг. - адпаведна 29 790 надзелаў, 247 830 га, на 1937-1938 гг. - 30 056 і 249 754, на 1938-1939 - 33 224 і 262 667 га. Усяго за 1934-1939 гг. пад хутары было выдзелена 118 480 надзелаў з агульнай плошчай 986 299 га. Аднак, нягледзячы на такія высокія тэмпы выдзялення хутароў, фактычная рэалізацыя была даволі нізкай. За гэты перыяд выканана 89% плана мяркуемых работ, а пераселена на хутары і таго менш – каля 75-78% гаспадарак [27, с. 18; 81, с. 105]. 
Праводзячы камасацыю, улады абяцалі беднякам павялічыць іх надзелы, аднак гэтыя абяцанні часта ў жыццё не праводзіліся. На 37 080 скамасаваных гаспадарак Палескага ваяводства прыходзілася 13 758 сялянскіх двароў з плошчай надзелаў да 5 га, якія, безумоўна, мелі вострую неабходнасць у павелічэнні сваіх надзелаў. Але толькі 320 (2,3%) з іх атрымалі невялікую колькасць дадатковай зямлі [96, с. 39]. 
Пры правядзенні хутарызацыі польскія ўлады даволі часта не змаглі ўлічыць элементарныя правілы планіроўкі, разбіўкі на хутары. У асноўным незадаволенасць сялян выклікала тое, што яны атрымоўвалі хутары далёка ад вёсак і глеба не была аднолькавай. Вельмі часта ў сваіх скаргах яны ўказвалі на непрыгоднасць зямлі для карыстання. Так, Ян Андросік быў незадаволены тым, што ён атрымаў зямлю з кустоўем, а лугі аж за 8 км. Дземід Андросік скардзіўся на вельмі высокі кошт лугу, а таксама на вялікую адлегласць ад лугоў ва ўрочышчы “Асоўск”. Аднак усе гэтыя скаргі засталіся без вырашэння. У пісьме-адказе было толькі адзначана, што трэба працаваць, а не пісаць скаргі.

Незадаволенасць хутаран выклікалі і тыя абставіны, што для хутарызацыі не былі прадугледжаны надзелы, якія належалі вёскам. У сваіх скаргах хутаране вёскі Забалаць Ян Драгун, Марыя Ануфрыюк і іншыя (усяго 20 подпісаў) прапаноўваюць выкарыстоўваць 250 дзесяцін зямлі, якія належалі жыхарам вёскі Забалаць. Вялікай праблемай было і выдзяленне хутароў. Вельмі часта хутар размяшчаўся так, што селянін не мог дабрацца да сваёй зямлі. Так, Марыя Карпава не магла дабрацца да свайго выпасу, Дзяміду Андросіку быў выдзелены 1 га выгану, але ў трох частках, якія знаходзіліся далёка адна ад другой, і да двух з іх не было падыходаў [27, с. 17-18]. 
Актыўнае супраціўленне паспяховаму правядзенню камасацыі аказвалі леварадыкальныя элементы. Польскія ўлады бачылі асноўную прычыну актыўнай сялянскай барацьбы менавіта ў гэтым - як пісаў у сваім данясенні палескаму ваяводзе столінскі павятовы стараста, камасацыя не магла даць патрабуемых вынікаў па прычыне “неразумення сутнасці палітыкі хутарызацыі і з-за ўплыва некаторых мясцовых крыкуноў (вёска Рудня Высоцкай гміны Столінскага павета)” [8, с. 481].
Выступаючы пад уплывам мясцовых ячэек КПЗБ супраць правядзення камасацыі, сяляне праганялі ўрадавых чыноўнікаў і землямераў, знішчалі іх інструменты, цэлымі вёскамі ўступалі ў барацьбу з паліцыяй. Акрамя таго, паспяховаму правядзенню польскімі ўладамі камасацыі на тэрыторыі тагачаснага Палескага ваяводства перашкаджала дзейнасць некаторых леварадыкальна настроеных паслоў Сейма. Напрыклад, пасол Грэцкі Іван, даведаўшыся аб плануемым правядзенні камасацыі, распачаў моцную акцыю супраць яе ў вёсцы Альшаніца Косаўскага павета асабіста і пры дапамозе мясцовай ячэйкі КПЗБ.

13 чэрвеня 1930 г. па выкананні распараджэння акруговай земскай управы ў Брэсце павятовая земская ўправа ў Косаве прыступіла да правядзення абмеру зямель в. Альшаніца ў сувязі з узбуйненнем зямельных надзелаў, аднак у выніку падбухторвання сяляне не дапусцілі землямера да правядзення работ.

Пасля таго як паліцыя разагнала сабраўшыхся сялян і павятовы стараста асабіста растлумачыў сялянам дакладны змест палітыкі камасацыі сяляне супакоіліся і нават 16 чэрвеня прыслалі рабочых для правядзення землямерных работ [32, Арк. 19]. 
23 ліпеня 1931 г. сяляне вёскі Лучына Камень-Кашырскага павета, колькасцю каля 1000 чалавек, узброеныя сякерамі і кіямі, кінуліся на прыбыўшых землемераў і прагналі іх са сваіх палей. Калі ж прыбыла паліцыя і пачала праводзіць арышты, сяляне накінуліся на іх і вызвалілі арыштаваных [63, с. 137-138].
 На працягу 1936-1938 гг. сяляне вёскі Падлессе Чарнаўчыцкай гміны Брэсцкага павета аказвалі супраціўленне дзяржаўным землемерам. У 1936 г. на сходзе, сабраным уладамі па гэтаму пытанню, большасць жыхароў вёскі прагаласавала супраць камасацыі (80 “супраць”, 50 “за”) і дэманстратыўна зыйшла з сходу, незадаволеныя нізкай якасцю зямлі – 2/3 складалі пяскі. У маі 1938 г. яны зноў выказаліся супраць яе. Як пісаў камендант паліцыі павятоваму старасце, актывісты з ліку сельскай беднаты праводзілі агітацыю сярод мясцовага насельніцтва супраць правядзення камасацыі. А калі землемер у суправаджэнні двух паліцыянтаў пачаў землемерную работу, то каля 150 сялян аказалі яму рашучае супраціўленне і не дазволілі правесці вымярэнні. Выступленне ўзначальваў селянін гэтай вёскі Аляксей Шлык. Актыўна ўдзельнічалі ў выступленні жанчыны. На наступны дзень для “заспакаення” хваляванняў ў вёску Падлессе ўлады накіравалі ўзвод паліцыі [94, с. 304]. 
У часе правядзення работ па разбіўцы на хутары зямель вёскі Бузькі, Кобрынскі павет, летам 1932 г. на ўчастку Бузькі-Янопаль сабралася каля 20 сялян з мэтай не дапусціць землемера Вальдэмара Круповіча да правядзення работ. Сяляне паўсталі на дарозе і не пускалі рабочых, а пасля адабралі ў іх інструменты. Пад час здарэння землемер Круповіч і яго сястра Зося, занятая ў якасці памочніка, былі пабіты сялянамі. Пад час гэтага здарэння Круповіч некалькі разоў стрэліў з рэвальвера. Толькі пасля прыбыцця  ў вёску паліцыі землемер здолеў працягнуць сваю работу. Паліцыя арыштавала 3 завадатараў выступлення [15, с. 39-40].

Навогул прафесія землямера станавілася небяспечнай для жыцця: як паведамляў столінскі павятовы стараста палескаму ваяводзе “... ў вёсцы Нечатава Плотніцкай гміны Столінскага павета псіхічна ненармальны селянін збіў землемера-выканаўцу работ па хутарызацыі з-за нанесенай яму пад час правядзення хутарызацыі крыўды” [8, с. 472].
Камасацыя была прагрэсіўнай з`явай - садзейнічала ліквідацыі церазпалосіцы. Правядзенне хутарызацыі ўскладнялася цяжкім матэрыяльным становішчам. Абсалютная большасць кандыдатаў на перасяленне была неплацежаздольнай, таму што не мела дастаткова фінансавых сродкаў для перасялення. У адказ на гэта ўрад прапанаваў крэдыты, але яны не змаглі выправіць сітуацыю карэнным чынам да лепшага. Нават польскія эканамісты таго часу прызнавалі, што для вядзення нармальнай   гаспадаркі і выплаты працэнтаў па крэдыту, неабходна выдзяляць на хутар па 15-25 га зямлі, а выдзялялася па 4-8 га на сям`ю. Больш малазямельнаму або беззямельнаму гаспадару не пад сілу апрацаваць, бо ў яго не было сродкаў для апрацоўкі (коней, валоў).

Асабліва востра стаяла пытанне аб меліярацыі, бо - як ужо адзначалася вышэй - 40% тэрыторыі Палескага ваяводства было забагнена, таму работы па правядзенню меліярацыі сталі састаўной складаючай часткай правядзення камасацыі. Пашыраючы зямельную плошчу шляхам меліярацыі, польскія ўлады не перадавалі новыя сялянам, а адводзілі іх пад асады. 
Яшчэ ў 1928 г. спецыяльная камісія Лігі Нацый наведала Палессе і напісала спецыяльны даклад ураду Польшчы і кіраўніцтву Лігі Нацый, паводле якога асушэнне палескіх балот на тэрыторыі амаль 15 тыс км2 магло стаць самым рэнтабельным мерапрыемствам у Еўропе. Як пісаў эканаміст С. Рухлоўскі: “толькі пры асушэнні палескіх лугоў можна было атрымаць ў Заходняй Беларусі прыбытку на 29 млн. злотых у год” [60, с. 39]. Ствараўся дзяржаўны праект асушэння балот прыпяцкага Палесся тэрмінам на 4 гады, на гэта выдзялялася 5 млн злотых, алё ўсё гэта так і засталося толькі на паперы - за 20 гадоў польскага кіравання было асушана ў Палескім ваяводстве толькі каля 300 гектар балот [11, с. 86; 85, с. 252; 88, с. 135; Дадатак 23]. 

У Кобрынскім павеце ў маёнтку памешчыка Банкоўскага існавала вялікая багна. У 1932 г. ад меліяратыўнай камісіі прыйшло прадпісанне сялянам навакольных вёсак Палятычы і Апорысава выйсці на шарварак па асушэнню багны. Сяляне пад уплывам мясцовых камуністаў адмовіліся і заявілі, што калі памешчык і ўрад жадаюць асушыць багну, дык няхай самі і працуюць. Да іх далучыліся сяляне вёскі Мар`яны і ўсе тры вёскі выбралі агульны пад кіраўніцтвам мясцовай ячэйкі КПЗБ антышарварачны камітэт для кіраўніцтва выступленнем [63, с. 139; 94, с. 163].

У 1921 г. болей паловы сялян Палескага ваяводства карысталася сумеснымі зямельнымі ўладаннямі (сервітутамі), агульная плошча якіх складала каля 438 тысяч гектараў (каля 15%  усёй сялянскай зямлі). Юрыдычна ні адзін, ні другі бок без узаемнага дагавору не мог прадаць сервітутны ўчастак. 
НАЯЎНАСЦЬ СЕРВІТУТАЎ У ПАЛЕСКІМ ВАЯВОДСТВЕ (ПА ПЕРАПІСУ 1921 г.) [101, с. 87]
	маёнткаў з сервітутамі
	колькасць сялянскіх двароў, якія карысталіся сервітутамі

	
	ляснымі
	пастбішча
	лясы і пастбішчы
	іншыя
	усяго

	148
	2895
	14995
	4089
	28
	22007


        Былы міністр аграрных рэформ У. Станевіч пісаў, што сервітуты на Палессі “часам складаюць большую частку сялянскіх надзелаў, дзе ворныя землі з`яўляюцца толькі некаторым дадаткам да іх сядзіб” [101, с. 88].

СЯЛЯНСКІЯ СЕРВІТУТЫ Ў ПАЛЕСКІМ ВАЯВОДСТВЕ [101, с. 86]

	лясныя
	выганы і пастбішча
	лясы і пастбішча
	іншыя

	13,2%
	68,1%
	18,6%
	0,1%


У плане рэформы  (на аснове законаў, прынятых Сеймам 7 мая 1920 г. і 10 студзеня 1922 г.) была прадугледжана ліквідацыя сервітутаў, як дабравольным, так і прымусовым шляхам - зразумела, на карысць памешчыкаў. Таму ліквідацыя сервітутаў мела для сялян цяжкія наступствы - 75% сервітутных зямель перайшло ва ўласнасць памешчыкаў і асаднікаў. Ліквідацыя сервітутаў праходзіла галоўным чынам у прымусовым парадку [39, Арк. 12; 103, с. 42].
Сяляне пазбаўляліся адвечнага права карыстацца агульнымі пастбішчамі, выганамі, збіраць у лесе грыбы і ягады і г. д. За збор грыбоў, ягад, нават за мох патрэбна было плаціць па 2-3 і болей злотых. Калі ж ляснік лавіў селяніна ў лесе і той не меў талона, то за гэта бралі вялікі штраф, а самога селяніна жорстка збівалі. 

ЛІКВІДАЦЫЯ СЕРВІТУТАЎ У ПАЛЕСКІМ ВАЯВОДСТВЕ 

(1919-1936 гг.) [101, c. 163]
	колькасць ліквідаваных сервітутаў
	колькасць сялянскіх гаспадарак
	выдзелена ўзамен сервітутаў зямлі, га

	441
	43113
	110624


У барацьбе за свае правы сяляне выкарыстоўвалі як легальныя, так і нелегальныя сродкі барацьбы: суд, Сойм, левыя газеты, а калі гэта не дапамагала, то выкарыстоўваліся нелегальныя сродкі барацьбы: супраціўленне правядзенню ліквідацыі сервітутаў, непрызнанне вынікаў праведзенага зямельнага размеркавання, незаконны выпас жывёлы на землях памешчыкаў, самавольная вырубка лесу і гэтак далей. Яшчэ болей грозныя масштабы набыла барацьба сялян супраць памешчыкаў і асаднікаў у форме  падпалу іх маёнткаў і хутароў. Падпалы прыносілі памешчыкам, асаднікам і буржуазіі, а таксама польскай дзяржаве, найбольшы матэрыяльны ўрон. 
Спачатку ўзнікалі судовыя працэсы, якія ініцыявалі сяляне супраць сваіх памешчыкаў, патрабуючы поўную перадачу сервітутаў на сваю ўласнасць. Гэтыя працэсы працягваліся па некалькі гадоў. Калі памешчык дабіваўся ва ўлад рашэння аб падзеле сервітута, незадаволеныя сяляне звярталіся ў суд - выбіралі дэлегацыі абараняць іх правы, збіралі грошы, наймалі адвакатаў, але суды, часцей за ўсё, выносілі рашэнне на карысць памешчыка, спасылаючыся на юрыдычнае права ўласнасці паноў на гэтыя землі, існаваўшыя з даўніх часоў і захаваныя пры адмене прыгоннага права. На такія рашэнні сяляне Палескага ваяводства звычайна спрабавалі падаваць апеляцыі, але і яны ў пераважнай большасці адхіляліся [90, с. 293]. 

Пакуль ішло судовае разгляданне справы, сяляне паўсюдна карысталіся севітутамі, нягледзячы на забарону памешчыкаў. Яны часта аказвалі прамое супраціўленне уладам, калі тыя спрабавалі правесці размежаванне сервітутных зямель, пасля таго як суд вынес рашэнне на карысць памешчыка. Барацьба нярэдка прадаўжалася і пасля ліквідацыі сервітутаў, сяляне працягвалі ім карыстацца, нягледзячы ні на што, праганялі адміністрацыю маёнткаў, спрабаваўшую ім перашкодзіць. Памешчыкі вымушаны былі вызываць паліцыю, каб справіцца з сялянамі.
Сяляне вёскі Загор`е Кобрынскага павета на працягу доўгага перыяду дарэмна дабіваліся праз суд прызнання іх правоў на сервітут. Суд вынес рашэнне на карысць памешчыка. Войт патрабаваў ад сялян, каб яны пакарыліся судоваму рашэнню і спыніць далейшае карыстанне сервітутам. У сувязі з гэтым кобрынскі павятовы стараста паведамляў у ваеводскую ўправу, што “сельская грамада вёскі Загор`е катэгарычна і рашуча адмаўляецца падпарадкавацца, заяўляючы, што і надалей будзе пасвіць жывёлу на лугах, бо яны належаць вышэйазначанай вёсцы” [94, с. 158].
У інтэрпеляцыі беларускіх паслоў у Сойм у сувязі з прыгнётам сялян асаднікамі адзначалася: “Асаднік, капітан Стылінскі, захапіў сервітутны луг, які належаў сялянам вёскі Квясевічы Косаўскага павету. Пагражаючы зброяй, асаднік не пускае сялян пасці жывёлу на сервітутнай зямлі“ [60, с. 84].

Жыхары вёсак Пучыны Пінскага павета, Кабыльнікі і Кастамолаты Брэсцкага павета і некаторых іншых на працягу некалькіх гадоў не прызнавалі праведзенай уладамі разбіўкі палёў на водрубы, знішчалі межавыя знакі, жылі ў вёсцы і працягвалі апрацоўваць ранейшыя надзелы [101, с. 99; 119, с. 31].
Трэба адзначыць, што здараліся выпадкі, калі выступленні сялян арганізоўвалі і ўзначальвалі прадстаўнікі мясцовай вясковай адміністрацыі. Так, напрыклад, 13 студзеня 1923 г. солтыс Сіманюк сабраў каля 50 жыхароў вёсак Аннапаскі, Ямніца і Хмелішча Олтушскай гміны Брэсцкага павета і прызваў іх пайсці ў лес, што з даўніх часоў належаў сялянам, каб прагнаць адтуль інжынера Май-Мескулава, які быў прысланы раздзяліць гэты лес паміж сялянамі і памешчыкамі. За солтысам у лес пайшлі 35 сялян, яны сустрэлі там каменданта олтушскай паліцыі Хамяка, інжынера Май-Мескулава і рабочых, якія пілавалі і вывозілі драўніну. На пытанне каменданта: “Што вам патрэбна?” сяляне заявілі, што як і іх бацькі, дзяды і прадзяды, лічаць увесь гэты лес сваёй уласнасцю і не дазволяць яго пілаваць. Рабочыя, салідарныя з сялянамі, кінулі працаваць і пайшлі дадому. І пасля гэтага, камендант не пераставаў угаворваць сялян, даказваючы “законныя” правы памешчыка на гэты лес, але сяляне выгналі яго з лесу разам з памешчыкам [95, с. 70; 101, с. 191]. 
У цыркуляры столінскаму старосце палескі ваявода Станіслаў Юзаф Даўнаровіч 26 мая 1924 г. пісаў, што “у апошні час у міністэрства ўнутраных спраў паступіла скарга дэлегацыі Палескага саюза памешчыкаў аб павялічыўшыхся, нібыта, выпадках масавай вырубкі лясоў і выкасу сенакосаў мясцовымі сялянамі на тэрыторыі некаторых паветаў” [95, с. 69-70].

У чэрвені 1924 года ваеныя асаднікі ў маёнтку Планя Свята-Вольскай гміны Косаўскага павета данеслі ўладам пра тое, што сяляне пасуць жывёлу на іх лугах. На даследаванне скаргі ў вёску Планя тэрмінова прыбыла паліцыя. Сяляне кінуліся на паліцыянтаў з сякерамі, спрабуючы іх абяззброіць. У выніку гэтага паранены адзін паліцэйскі. Сяляне, аказаўшыя супраціўленне паліцыі, потым былі арыштаваны і аддадзены пад суд [95, с. 70-71].
Калі леснікі маёнтка Прывітоўка Пінскага павету ў ліпені 1927 г. пабілі пастуха Васіля Сакаловіча, які пас сялянскіх коней на памешчыцкім лузе, сяляне вёскі Прывітоўка двойчы ўрываліся ў маёнтак, каб расправіцца з прыгнятальнікамі [95, с. 147].

27 верасня 1927 г. селянін вёскі Сашыца Сялецкай воласці Пружанскага павета пісаў у газеце “Сельская ніва”: “Последние дни в деревне проводится ликвидация сервитутов во главе с помещиком-паном Редиком. Эта “ликвидация”, как её называют, имеет в виду отобрать от крестьян их собственные земли и передать помещикам” [60, с. 37].
У 30 верасня 1929 г. сяляне вёсак Осаўцы і Пляхаўшчына Пружанскага павета, узброеныя сякерамі і кіямі, прагналі землемера і суправаджаючых яго 3 паліцэйскіх, якія адводзілі сервітутныя землі памешчыку. 2 кастрычніка ён прыбыў разам з 4 паліцэйскімі, але каля 200 сялян прагналі іх ізноў. 4 кастрычніка ў суседні маёнтак Сялец быў накіраваны паліцэйскі атрад ў складзе болей чым 30 чалавек, узброенымі вінтоўкамі і 2 ручнымі кулямётамі. Яго ўзначальвалі стараста павета і намеснік павятовага земскага камісара. Толькі такім чынам уладам удалося правесці тут зямельнае размежаванне [94, с. 100-101; 96, с. 139; 119, с. 31].

Вясною 1931 г. супраць перадачы маёнтку Булькава сервітутных лугоў выступілі жыхары вёскі Ракітніца Кобрынскага павета. Сабраўшыяся сяляне ў колькасці 200 чалавек, прагналі прадстаўнікоў праваахоўчых органаў. 

Трохі пазней адбыліся наступныя падзеі. Калі сялянская жывёла зайшла на сервітутны луг, памешчык з трыма паліцэйскімі захапілі кароў, а пастухоў – дзяцей і падлеткаў - жорстка збілі. На крыкі дзяцей з вёскі прыбеглі сяляне, узброеныя кіямі, косамі, сякерамі. Камендант паліцэйскага ўчастка выхапіў рэвальвер і паспрабаваў стрэліць у натоўп, але атрымалася асечка. Памешчык кінуў яму свой рэвальвер, але сяляне перахапілі яго, а потым абяззброілі паліцэйскіх.

На наступны дзень у Ракітніцу прыбыў карны атрад у 45 паліцыянтаў, якія правялі тут крывавую пацыфікацыю. Такія ж выступленні назіраліся у вёсках Юндзілавічы і Здзітава Косаўскага павета, у шэрагу вёсак Лышчыцкай і Дамачаўскай гмін Брэстскага павета і гэтак далей [63, с. 141; 94, с. 158; 96, с. 139, 142, 143].

Здаралася так, што сяляне наўмысна парушалі існуючыя здаўна законы, а таксама правы памешчыкаў, патрабуючы поўную перадачу сервітутаў на сваю карысць. У Высокаўскай гміне Брэсцкага павета восенню 1931 г. і зімою 1932 г. сяляне цэлымі вёскамі выязжалі рубіць памешчыцкі лес і вывозілі яго для сваіх патрэб. Сяляне вёскі Ліпнішкі Вішнеўскай гміны аказалі супраціўленне леснікам, што не давалі рубіць лес, і абяззброілі іх.

Калі ўладальнік маёнтка Багданаўка Лунінецкага павета прадаў частку зямель, якімі сяляне карысталіся як сервітутам. сяляне выступілі супраць пакупнікоў і не дапусцілі выкарчоўкі лесу. Толькі з дапамогаю паліцыі іх прымусілі адступіць.

У вёсцы Ганна Брэсцкага павета памешчык вырашыў вырубіць лес на ўчастку, дзе быў сервітут, але сяляне, даведаўшыся аб гэтым, вырубілі яго самі. Памешчык вызваў паліцыю. Сяляне аказалі супраціўленне, вывезлі лес і адмовіліся плаціць за яго ў казну. Гэтае выступленне адбылося пад уплывам мясцовай ячэйкі КПЗБ, якая стварыла камітэт для кіраўніцтва выступленнем [94, с. 157-158].
У пачатку 1932 г. толькі ў Пінскім павеце мела месца 11 выпадкаў сутыкненняў сялян з памешчыкамі. У 1933 г. доўга і актыўна змагаліся супраць спроб ліквідацыі сервітута жыхары вёскі Любча Лунінецкага павета [95, с. 171].

23 чэрвеня 1932 г. 3 леснікоў маёнтка Арэхава-Галоўнае Олтушскай гміны Брэсцкага павета, што належаў Віленскаму зямельнаму банку, прыйшлі на лугі, якія належалі маёнтку з мэтай праверкі ці не было выпадкаў самавольнага кашэння сена.

Болей 100 сялян  касілі самавольна сена на лугах маёнтка. Леснікі склалі спіс віноўнікаў. У адказ сяляне заявілі нібыта купілі луг у мясцовага святара праваслаўнай царквы Лукашыка Георгія з вёскі Арэхава у 1932 г. На прад`яўленых дагаворах адсутнічала гербавая марка і яны былі прызнаны несапраўднымі [8, с. 179; 94, с. 158].

Пінскі павятовы стараста пісаў у справаздачы ў ваяводскую ўправу (1932 г.) аб тым, што ў маёнтках Бродніца-Юдмавічы, Малая Платніца, Жалкін, Хойна, Велятычы, Почапава, дзе былі сервітуты, паміж сялянамі і памешчыкамі часта ўзнікаюць вострыя канфлікты, якія прыводзяць да прамых сутыкненняў з адміністрацыяй, і што насельніцтва навогул вельмі варожа адносіцца да памешчыкаў і ўлады [94, с. 157].
Вельмі часта здаралася так, што сяляне наўмысна пускалі сваю жывёлу на палі памешчыка з мэтай нанесці яму “шкоду”. Таму Сеймам быў прыняты Закон ад 31 ліпеня 1934 г., які пастанаўляў, што гаспадар зямлі мае права забраць чужую жывёлу, нанесшую яму патраву, і патрабаваць з гаспадара жывёлы аплаты нанесенага ўрону і кошту корма жывёлы [63, с. 122, 142].

Галоўным арганізатарам і кіраўніком барацьбы сялян Палескага ваяводства супраць польскіх улад і памешчыкаў была КПЗБ. Як паведамляў друкаваны орган КПЗБ “Чырвоны сцяг” (№ 1, 1933 г.), ячэйка КПЗБ вёскі Баравікі Кобрынскага павета “разгарнула барацьбу за вадзяны сервітут”. Пад кіраўніцтвам мясцовых камуністаў 45 сялян вёскі пайшлі на раку і прагналі 3 заможных сялян, якія захапілі для сябе ўсю лоўлю рыбы на рацэ і арганізавалі лоўлю рыбы для ўсіх сялян “камунай”. Выступленне сялян было падаўлена паліцыяй [16, с. 66; 77, с. 156-158]. 
У пачатку студзеня 1933 г. у вёску Хорава Пружанскага павета прыехаў землямер, каб правесці абмер сервітутных зямель, якімі карысталіся сяляне, для перадачы іх памешчыкам. Па закліку члена КПЗБ Сцяпана Самайловіча сяляне адзінадушна вырашылі не аддаваць сваіх зямель і далучыцца да бастуючых рабочых лясных промыслаў [87, с. 106; 107, с. 197]. 

Падводзячы вынікі трэба адзначыць, што аб’ектыўна камасацыя стала прагрэсіўнай з’явай, уяўляла сабою прадаўжэнне сталыпінскай аграрнай рэформы, вылілася паўсюдна ў насаджэнне фермерскіх гаспадарак, спрыяла больш прадукцыйным формам арганізацыі працы, паляпшэнню якасці апрацоўкі зямлі, павышэнню яе вытворчасці і яе інтэнсіфікацыі, змяншала колькасць неабходных для апрацоўкі асабістага надзела працадзён сялянства Палескага ваяводства, садзейнічала хутчэйшаму развіццю капіталізма ў сельскай гаспадарцы Палескага ваяводства. На некаторы час камасацыя дала аддушыну ў сацыяльнай напружанасці ў вёсцы.
Сервітуты былі з аднаго боку перажыткам з часоў паншчыны і феадалізму, з другога - жыццёванеабходнай для мясцовых сялян рэччу - яны давалі ім магчымасць свабодна трымаць на выганах, пашах большую колькасць сельскагаспадарчай жывёлы, а на вадаёмах - вялікую колькасць хатняй птушкі, лавіць рыбу, а таксама такі неабходны лес для пабудовы хаты і іншых неабходных сельскагаспадарчых пабудоў, нарыхтоўкі дроў, магчымасць бесперашкодна збіраць ягады, грыбы, мох. У цэлым сялянства выступала рэзка супраць ліквідацыі сервітутаў, бо пры гэтым страчвала значна больш, чым атрымоўвала кампенсацыі ўзамен. Таму ліквідацыя кожнага сервітута праходзіла з вялікімі цяжкасцямі. 
Барацьба сялян Палескага ваяводства супраць сваіх памешчыкаў супраць ліквідацыі сервітутаў і за выдзяленне ім большай колькасці і лепшай якасці ворнай зямлі актыўна і эфектыўна выкарыстоўвалася і падтрымлівалася мясцовымі ячэйкамі КПЗБ і іншымі леварадыкальнымі элементамі, што вызывала ў вачах мясцовых сялян недавер да прадстаўнікоў польскіх уладаў і перашкаджала паспяховаму правядзенню на тэрыторыі Палескага ваяводства ў 1921-1939 гг. аграрнай рэформы.
ЗАКЛЮЧЭННЕ
Аграрная рэформа ў Заходняй Беларусі ў 1921-1939 гг. была жыццёванеабходнай, бо ў выніку першай сусветнай і савецка-польскай войн эканоміка краю прыйшла ў поўны заняпад: скараціліся пасяўныя плошчы і колькасць рабочай жывёлы, значна скарацілася колькасць насельніцтва.

Асноўнымі складаючымі мерапрыемствамі аграрнай рэформы былі насаджэнне асадніцтва, правядзенне парцэляцыі, камасацыя сельскай гаспадаркі, ліквідацыя сервітутаў, а таксама правядзенне меліярацыі. 

Польскі ўрад праводзіў палітыку насаджэння асадніцтва з мэтай каланізаваць тэрыторыю Палескага ваяводства, пашырыць тут уплыў польскага каланізацыйнага элементу. Палескаму ваяводству адводзілася асобае месца ў планах польскіх улад у сувязі з слабай нацыянальнай самасвядомасцю мясцовага насельніцтва, а таксама памежным становішчам ваяводства. Усяго за 1921-1939 гг. на тэрыторыі ваяводства расселена каля 1150 асаднікаў, якія атрымалі землі, што ў выніку першай сусветнай і савецка-польскай войн засталіся без гаспадара. Асаднікі павінны былі стварыць тут надзейную прадуктовую базу, а таксама выкарыстоўваліся для барацьбы з мясцовымі леварадыкальнымі элементамі і выконвалі некаторыя функцыі памежнікаў.

У выніку парцэляцыі - продажу зямлі малымі надзеламі - парцэламі, каля 2/3 распарцэляванай зямлі трапіла ў рукі асаднікаў і памешчыкаў. Мясцовае сялянства ў выніку праведзенай парцэляцыі зямлі амаль не атрымала - у першую чаргу з-за яе высокага кошту.

Дзеля ліквідацыі церазпалосіцы польскімі ўладамі праводзілася камасацыя сялянскай гаспадаркі - аб`яднанне раскіданых надзелаў селяніна ў адзін і перанясенне туды хаты (стварэнне хутара). Было створана 118 480 хутароў на зямлі памерам 986 299 га. Камасацыя спрыла паляпшэнню якасці апрацоўкі зямлі, змяншала колькасць працадзён, неабходных для яе апрацоўкі, але паспяховаму правядзенню камасацыі перашкаджала непрадуманая да канца палітыка польскіх улад, а таксама дзейнасць леварадыкальных элементаў.

Вельмі востра стаяла пытанне аб ліквідацыі сервітутаў - сумеснага карыстання сялян і памешчыкаў - з аднаго боку сервітуты былі перажыткам прыгону, з другога боку дазвалялі сялянам трымаць неабходную рабочую жывёлу. У выніку ліквідацыі каля 75% сервітутных зямель перайшло ваўласнасць асаднікаў і памешчыкаў. Дзяржава кампенсавала сялянам ліквідацыю сервітутаў, але сяляне выступалі пераважна за захаванне сервітута, бо пры яго ліквідацыі гублялі больш, чым атрымоўвалі ўзамен. Састаўной часткай аграрнай рэформы стала таксама меліярацыя, бо 40% тэрыторыі Палескага ваяводства было забагнена, што перашкаджала паспяховаму вядзенню тут сельскай гаспадаркі.

Аграрная рэформа садзейнічала ліквідацыі паўпрыгонніцкіх адносін, канцэнтрацыі сельскагаспадарчай вытворчасці, расчышчала шлях для больш хуткага развіцця капіталізму ў вёсцы. Сельская гаспадарка Палескага ваяводства дасягнула даваеннага ўзроўню развіцця. Паказчыкі прадукцыйнасці сельскай гаспадаркі ў 30-я гады значна выраслі і дасягнулі ўзроўня перадавых краін свету: Францыі і ЗША, а ў некаторых паказчыках нават пераўзыйшлі іх, павялічылася таксама колькасць сельскагаспадарчай жывёлы.

Нягледзячы на тое, што аграрная рэформа ў некаторай ступені прыпыняла працэс драблення сялянскіх гаспадарак, іх дэцэнтралізацыя працягвалася. Калі ў 1921 г. у Палескім ваяводстве налічвалася 55,8 тысяч гаспадарак плошчай да 5 га (47, 9% усіх гаспадарак), то ў 1932 г. іх было 117,9 тысяч (55,4%). У той жа час колькасць гаспадарак плошчай у 5-20 га ўзрасла з 56,1 тысячы да 86,9 тысяч (на 55%) пры росце агульнай колькасці гаспадарак на 79%.

Рэформа не была праведзена да канца і таму не змагла вырашыць аграрнага пытання ні ў Польшчы, ні ў Заходняй Беларусі, ні ў Палескім ваяводстве. У выніку дэмаграфічных працэсаў (перанаселенасць вёскі), застою ў прамысловасці, беспрацоўя ў вёсцы і горадзе ўзрастала колькасць дробных гаспадарак і сялянскай беднаты. Сацыяльная напружанасць у вёсцы Палескага ваяводства захоўвалася.

ДАДАТАК 9

ЗЯМЕЛЬНАЯ УЛАСНАСЦЬ У ПАЛЕСКІМ ВАЯВОДСТВЕ [58, с. 12]
	буйная ўласнасць
	з іх звыш 1000 га

	колькасць гаспадарак
	%
	тысяч га
	%
	колькасць гаспадарак
	%
	тысяч га
	%

	696
	0,7
	702,6
	25,1
	301
	0,1
	139,6
	10,2


НАЦЫЯНАЛЬНЫ СКЛАД ПАМЕШЧЫКАЎ ПАЛЕСКАГА ВАЯВОДСТВА, 1921 г. [123, s. 111; 138, s. 55]

	памер маёнтка ў га
	усяго
	палякі
	рускія
	беларусы
	яўрэі
	украінцы
	іншыя

	
	851
	555
	39
	152
	17
	79
	9

	50-100
	180
	88
	10
	72
	3
	7
	1

	100-500
	318
	227
	16
	50
	4
	19
	2

	500-1000
	107
	74
	3
	14
	1
	14
	1

	больш 1000
	246
	166
	10
	17
	9
	39
	5


СТРУКТУРА ПАМЕШЧЫЦКІХ ГАСПАДАРАК ПАЛЕСКАГА ВАЯВОДСТВА (1924 г.) [123, s. 111]
	у га
	колькасць гаспадарак
	падатак злотых на 1 га

	усяго
	857
	-

	50-100
	180
	0,70

	100-200
	142
	0,70

	200-300
	81
	0,83

	300-400
	55
	0,83

	400-500
	41
	1,03

	500-1000
	107
	1,07

	больш 1000
	250
	1,50


ДАДАТАК 13

ВАЙСКОВАЕ АСАДНІЦТВА НА ТЭРЫТОРЫІ ПАЛЕСКАГА ВАЯВОДСТВА, 1937 г. [140, s. 15]

	павет
	колькасць асаднікаў
	вайсковых з самага пачатку
	перайшло з цывільных

	Брэсцкі
	204
	202
	2

	Драгічынскі
	182
	182
	1

	Кобрынскі
	105
	105
	-

	Косаўскі
	117
	117
	-

	Камень-Кашырскі
	138
	138
	2

	Лунінецкі
	6
	6
	-

	Пінскі
	158
	158
	-

	Пружанскі
	142
	142
	-

	Столінскі
	74
	74
	-

	Усяго
	1116
	1111
	5


ДАДАТАК 16

РАЗМЕРКАВАННЕ АСАДНІКАЎ ПАЛЕСКАГА ВАЯВОДСТВА ПА ПАМЕРАМ ЗЯМЕЛЬНЫХ НАДЗЕЛАЎ (на 1932 г.) [141, s. 112]

	да 5 га
	5-10
	10–15
	15-20
	20-25
	25-30
	30–35
	усяго

	2,2%
	0,09%
	5,0%
	17,8%
	38,4%
	21,2%
	15,3%
	1133


КОЛЬКАСЦЬ АСАДНІКАЎ НА 1 СТУДЗЕНЯ 1923 г. [58, с. 15]

	колькасць асаднікаў у Палескім ваяводстве
	з іх

	
	арганізаваліся
	не змаглі

	1477
	991
	486


КОЛЬКАСЦЬ І ЯКАСНЫ СКЛАД ВАЙСКОВЫХ АСАДНІКАЎ ПАЛЕСКАГА ВАЯВОДСТВА (па паветах), 1931 г. [141, s. 105]

	павет
	колькасць асаднікаў
	колькасць асад
	асаднікаў на 1 асаду (у сярэднім)
	асад з болей 20 асаднікаў

	Брэст-Бужскі
	197
	25
	7,9
	?

	Драгічынскі
	178
	16
	11,1
	3

	Камень-Кашырскі
	123
	10
	12,3
	2

	Кобрынскі
	97
	14
	6,9
	-

	Косава-Палескі
	118
	11
	10,7
	1

	Пружанскі
	140
	12
	11,7
	2

	Лунінецкі і Столінскі
	137
	15
	9,1
	?

	Разам
	1146
	119
	9,7
	8


ДАДАТАК 21

ПАРЦЭЛЯЦЫЯ Ў ПАЛЕСКІМ ВАЯВОДСТВЕ (1921-1925 гг.)
[101, с. 104]
	год
	від парцэляцыі і памер атрыманага надзела (га)

	
	дзяржаўная
	іншая
	усяго

	1921
	1276
	2640
	3916

	1922
	13309
	5522
	18831

	1923
	12137
	6936
	19073

	1924
	5333
	3491
	8824

	1925
	9427
	6539
	15966

	усяго
	41482
	25128
	66610


ПЛОШЧА ПАРЦЭЛЯЦЫІ (га) [101, с. 112]
	новых
	дадатковых
	служачыя
	дзяржаўная
	усяго

	14678
	8024
	67
	475
	23334


САЦЫЯЛЬНЫ СКЛАД АСОБ, КУПІЎШЫХ ЗЯМЛЮ Ў ПАЛЕСКІМ ВАЯВОДСТВЕ (1921-1924 гг.) [101, с. 113]
	беззямельныя
	малазямельныя
	забяспечаныя
	дзяржава
	усяго

	630
	2705
	253
	1
	3589


ДАДАТАК 22

КАМАСАЦЫЯ СЯЛЯНСКІХ ГАСПАДАРАК ПАЛЕСКАГА ВАЯВОДСТВА ДА 1 КРАСАВІКА 1937 г. [140, s. 15]
	павет
	хутарызавана на 1 красавіка 1937 г.

	
	вёсак
	гектар
	% зямлі

	Брэсцкі
	37
	32599
	13,8

	Драгічынскі
	72
	58760
	57,7

	Камень-Кашырскі
	19
	35262
	24,3

	Кобрынскі
	64
	67297
	33,7

	Косаўскі
	21
	30781
	26,9

	Лунінецкі
	19
	39246
	27,8

	Пінскі
	46
	69374
	31,3

	Пружанскі
	42
	34320
	23,3

	Столінскі
	38
	81356
	46,1

	Усяго
	358
	449176
	30,2


ПЛАН КАМАСАЦЫІ СЯЛЯНСКІХ ГАСПАДАРАК ПАЛЕСКАГА ВАЯВОДСТВА НА 1937-1938 гг. [140, s. 15]
	павет
	план на 1 красавіка 1938 г.

	
	вёсак
	гектар
	% зямлі

	Брэсцкі
	36
	24341
	10,1

	Драгічынскі
	26
	20951
	20,6

	Камень-Кашырскі
	14
	31256
	21,5

	Кобрынскі
	27
	33033
	16,5

	Косаўскі
	17
	23317
	20,4

	Лунінецкі
	9
	20053
	14,3

	Пінскі
	21
	38874
	17,5

	Пружанскі
	32
	26488
	18,0

	Столінскі
	13
	40220
	22,8

	Усяго
	195
	258533
	17,4

